
 1 DRAFT MANYÈL ORYENTASYON ASCP SOU VIH/SIDA KOMINOTÈ NAN KAD PWOJÈ 

SSQH-CS. 

 

Entwodiksyon  sou Dokiman 

Dokiman sa, se dokiman ki prepare pou Oryantasyon ASCP sou VIH Kominotè 

nan kad pwojè SSQH-CS. Li gen rasin  li nan gwo kokenn chenn dokiman  

Fòmasyon Akonpanyatè lakay  yon gwo patnè pwojè a ki se SSQH-CS, ki gen 

anpil eksperyans na zafè VIH epi tou ki se responsab Volè VIH pou pwojè. 

Fòk nou di tou se pa yon dokiman ki fini deja,  ekip pwojè pral kontinye travay sou 

li, pou amelyore li, pou li ka soumèt validasyon epi tou pou sèvi pou konplete 

manyèl fòmasyon ASCP yo. 

Modil I: Entwodiksyon kou fòmasyon ASCP  

 

Kontèks 

Modil sa ap eksplike kòman fòmasyon an pral fèt. Ou pral konprann kisa sa vini yon 

ankonpanyatè nan kad VIH, anplis de ASCP ke ou déjà ye  

 

Objektif 

- Rekonèt fòmatè ak patisipan yo se menm 

- Dekri tèm enpòtan ki pa kouvri pandan fòmasyon an 

- Sèvi ak liv ASCP/Akonpanyatè ak tout tab kontni yo, desen grafik ak objektif 

- Dekri prensip pou fòmasyon an, fòk genyen yon bon jan anviwònman ki respektab 

kote youn fè lòt konfyans. 

Kèk tèm nou dwe konnen 

 

- Wòl yon ASCP an tan ke Akonpanyatè 

An tan ke ASCP, ou se yon notab. Ou responsab pou ede amelyore santé kominote a. Anplis de 

sa, kòm akonpanaytè, wap aprann kisa ou ka fè pou ede moun gen bon sante ak yon vi ki 

pwodiktif. Wap bay malad kap soufri sipò. Wap aprann moun nan kominote a enfòmasyonn sou 

kòman yo kapab kontrakte VIH, TB ak lòt malady epi pou siapann simaye maladi sa yo. 

- Teknik Kominikasyon  

Ou pral mete sou konesans ou te deja genyen nan kesyon teknik kominikasyon. Wap vinn gen 

plis kapasite pou pale ak pasyan yo ak lòt manm kominote yo, pou yo santi yo alèz pou pataje 

enkyetid yo genyen. 

Wap aprann kòman pou poze bon kesyon ak kòman pou tande repons moun yoo dekwa pou ka 

ede ak sipòte pasyan  

- Lide ak pawòl ki ka blese Moun, Stigma ak Diskriminasyon 

 

Lide ak Pawòl ki ka blese moun, stigma ak diskriminasyon ka rankontre kay vwazen, ak manm 

kominote yo. Ou aprann kòman pou montre moun kominote yo trete tout moun nan fason I jis 

epi egal ego. 

- Sipò Sikosyosyal 

Wap aprann pwoblèm sikolojik ak pwoblèm sosyal moun rankontre pandan yo ap viva k 

VIH/SIDA, tankou chòk, refi, laperèz, pèt , chagren, wont,, kilpabilite, kolè, enkyetid, manke 

konfayns nan pwòp tèt ou, depresyon ak lide pou touye tète yo. Wap aprann sipò sikolojik ak 

sosyal ou menm, nanb ekip estaf sant santé a, oswa lòt manb kominote yo ka bay. 

 

- Maladi: VIH, SIDA, Tibèkiloz, ak maladi moun pran an fè bagay( 

Enfeksyon ki transmèt seksyèlman) 

Antan ke ASCP, ou se yon travayè santé pou tout kominote a. An tan ke akonpanyatè, 

responsabilite yo vinn pi plis, ou gen sipòte pasyan yo a travè tout faz maladi a epi atravè 

trètman. Wap responsab tou, pou moun ki malad yo pran medikaman yo kifè wap aprann sa tout 

maladi y oye, kisa ki lakoz yo maladi yo epi kòman pou moun pa simaye maladi. 
Maladi sa yo tankou VIH, SIDA, maladi ki simaye nan fè bagay ak TB. Ki efè medikaman yo 

genyen sou pasyan yo? Kòman maladi sa yo afekte fanm ansent? Atravè seri fòmasyon yo, wap 

aprann repons tout kesyon pou pasyan y oak koman pou ede jwenn repons pou pwòp kesyon yo 

tou 

- Rezo Enfòmasyon ak Sipò pou ASCP/Akonpanyatè yo 

 

Wap aprann wòl yon ASCP an tan ke Akonpanyatè, epi ki defi li ka rankontre. Tankou sa konn 

fèt deja, wap gen rankontre ak Doktè,  Enfimyè epi lòt travayè santé kap reponn tout kesyon ou 

ta genyen. Wap gen pou travay ak otorite ak lidè yo, ou pap pou kont ou. Tout kominote yo yo, 

pèsonèl lopital yo ap avèk nou. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 5 DRAFT MANYÈL ORYENTASYON ASCP SOU VIH/SIDA KOMINOTÈ NAN KAD PWOJÈ 

SSQH-CS. 

 

Objektif fòmasyon ASCP kap gen pou jwen wòl Akopnyatè tou 

 

Fòmasyon gen pou objektif pou bay patisipan yo konesans ak zouti fè travay ASCP a kap gen 

pou jwe wòl akonpanyatè tou. Lè kou a fini, patisipan ap kapab gen anpil enfòmasyon ak 

konpreansyon sou : 

 Transmisyon ak kòman pou pran prekosyon kont VIH/SIDA 

 Kijan pou trete VIH 

 Kijan pou rekonèt reyaksyon segondè 

 Efè VIH/SIDA ou fanm 

 Lide ak pawòl ki ka blese moun, stigma, ak diskriminasyon 

 Sipò sikolojik ak sosyal epi bonjan teknik kominikasyon 

 Wòl ak resposabilite ASCP a an tan ke akonpanyatè 

 Defi ASCP a nan wòl akonpanyatè a gen pou leve 

Modil II: VIH ak SIDA 

 

Kontèks 

VIH/SIDA pwogrese pa etap, epi li kapab rete sentòm pandan anpil lane. Pou kontwole 

maladi sa a, moun fèt pou pran medikaman antiretworival ( ARV). Lè fini, moun ki ap viv ak 

VIH/SIDA kpab pran enfeksyon opòtinis : saa vle di enfeksyon ki pwofite paske VIH la rann 

sistèm defans yo fèb. ASCP yo fèt pou yo kapab rekonèt etap VIH/SIDAak sentom tout bann 

enfeksyon opòtiis yo. Modil sa se komansman fòmasyon klinik yo ak enfòmasyom 

Kisa VIH/SIDA ye? 

 

Objektif 

- Dekri kisa teyori mikwòb la ye? 

- Esplikie kisa tèm VIH ak SIDA, kisa maladi yo ye, kijan y opa menm 

- Defini 4 etap VIH/SIDA yo 

- Esplike genyen anpil enfeksyon opòtinis ki asosye ak SIDA 

- Modil sa a kouvri premye enfòmasyon sou VIH ak SIDA. Li  pral  aprann kisa VIH 

ak SIDA a ye?  

 

 

Pati enpòtan yo 

- VIH se mikwòb ki pwopaje nan kò a epi ki detwi system defans lann 

- Lè VIH la pwopaje na kò a epi detwi sistème defans lan, moun ki kapab malad 

epi mouri, maladi sa rele SIDA 

- VIH genyen 4 faz 

1. Enfeksyon san sentom VIH 

2. Premye Sentom VIH yo 

3. ENfeksyon VIH ak sentom oubyen SIDA 

4. Denye faz SIDA 

- Sentòm VIH/SIDA anfwa sanble ak sentom maladi 

- Si nepòt moun genyen sentòm ki tankou sentòm SIDA, se pou li ale nan yon 

sant sante pou li al teste 

- Tout moun ta dwe teste pou VIH epi konne ki kote yo kanpe, men si y opa 

malad 

Sesyon 1 

Enfòmasyon sou VIH la 

 

Mikwòb 

Ti bagay piti-piti nou pa kapab wè yo, yo rele yo mikwòb, yo kapab antre nan kò nou epi fè nou 

malad. Yo antre nan ti twou ki genyen nan kò nou, nan bouch nou, nan nen nou, oubyen nan 

blesi. Lè yon moun pran yon grip, yo konn estène. Sa voye jèm nan nan lè a, epi ou respire jèm 

nan, sa kapab fè ou malad. Gen kèk jèm ki pase nan lè a, genyen lòt ki pase nan likid nan kò a, 

genyen lòt tou se nan manyen. Si sistèm defans ou djanm, ou kapab konbat jèm sa yo epi yo pap 

fè ou malad, osinon yo kapab fè ou malad tou piti. Si ou malad, gen de lè ou pran medikaman, 

epi gen de lòt lè ou pran anpil repo epitou ou byen manje, lè fini wap santi ou miyò. 

 

VIH se yon kalite jèm ki rele viris. Ou pa kapab touye VIH men ou kapab kontwole li. Depi VIH 

la antre nan kò w, li ap toujou rete la, epi moun sa a ap toujou gen VIH.  

VIH vle di “viris imino-defisyan imèn.” “Imèn” vle di li atake moun, “iminodefisyan” vle di li 

atake sistèm defans la epi “viris” vle di se yon kalite jèm ki koze maladi. 

 

Sistèm Defans la  

Tout moun genyen yon sistèm defans ki konbat jèm. Panse sou sistèm defans la tankou yon dra 

ki pwoteje kò a epi ki ede li konbat jèm. VIH la atake sistèm defans la. Se tankou mit ki ap 

manje nan dra a. Lè sa rive, sistèm defans la pa kapab konbat maladi a byen menm jan ak anvan. 

Lè yon dra genyen twou ladan l, li pa kapab kenbe w cho.  

Doktè yo ak enfimyè yo kapab wè si sistèm defans la djanm ase lè yo fè yon tès san. 

 Tès la mezire kantite yon bagay ki rele CD4. CD4 la fè pati sistèm defans la ki kenbe ou djanm 

epi ede ou konbat maladi . VIH atake epi detwi CD4 yo. Lè doktè a fè tès san an, li kapab di si 

sistèm defans la djanm oubyen si li fèb lè li konte kantite CD4 ki nan yon echantiyon san.  

Si kantite CD4 la anba 500 milimet kib, sa vle di sistèm defans moun nan fèb epi moun nan ap 

genyen pou li pran medikaman pou li ogmante kantite CD4 nan kò li. Si kantite CD4 la pi plis 

pase 500 milimet kib, sa vle di sistèm defans lan djanm toujou pou li konbat enfeksyon. Moun 

nan pap bezwen kòmanse pran medikaman li menm kote a, men si kantite CD4 li anba 500 

milimet kib, li ap genyen pou li kòmanse pran medikaman antiretwoviral la. Pran medikaman ap 

fè CD4 la monte. Depi yo dekouvri yon moun genyen VIH, doktè a oubyen enfimyè a ap tcheke 

moun nan epi petèt teste kantite CD4 li chak 6 mwa.  

 

 Konsèy: Monitè yo dwe tcheke moun ki ap travay lopital la pou konfime anba ki kantite CD4 ki 

kòrèk pou yon moun ki genyen VIH dwe kòmanse pran ARV li. Si sa te chanje, fè ASCP yo 

konnen sa aklè, epi mande yo pou chanje kantite CD4 la nan liv yo a.  

1. Sistèm Defans lan ak VIH 

 

Lè yon moun fèk genyen VIH, li toujou santi li byen. VIH la poko domaje CD4 li, kidonk 

sistèm defans li mache trè byen.  

Anpil fwa, moun ki genyen VIH pa konnen si yo genyen li. Yo kapab santi yo byen 

pandan anpil ane epi mennen aktivite nòmal yo. 

 

2. Kisa SIDA ye? 

 

Finalman, VIH kòmanse pwopaje, li febli sistèm defans lan epi li touye CD4 yo. Moun 

nan vin fatige, li fèb, epi li malad, li fini pa genyen maladi ki rele SIDA a. SIDA vle di 

“sendwòm imino-defisyans aki.” 

 

3. Trete VIH/SIDA sa pa vle di li geri de VIH/SIDA 

 

Yonn nan travay ASCP a se pou ede moun ki ap viv ak VIH/SIDA epi ankouraje yo, 

menmen yon vin nan sant  sante,  epi tou ede pasyan yo pran medikaman ki  pou  VIH si 

ou genyen ki sou responsablite' w. Lè moun fè bagay sa yo, sistèm defans yo rete djanm. 

Sesyon 2 

Faz ak Sentòm VIH/SIDA 

 

  

Se pa tout moun ki genyen VIH ki parèt malad. Se paske viris kap fè sistèm defans kò a vin pi 

fèb la, li fè li tipa-tipa. Panse ak pwogresyon VIH la ka fèt nan 4 faz diferan. Apre yon tan, yon 

faz mennen sou yon lòt faz, epi prèske tout moun ki pa swiv tretman genyen pou vin malad. Gen 

moun ki mouri nan Faz 4.  

 

 

Faz 1: Enfeksyon VIH san Sentòm  

 

Faz 1 rive lè yon moun enfekte ak VIH.  

Anpil fwa moun pa konnen si yo genyen VIH. Genyen moun ki genyen sentòm grip soti sou 

youn rive pou 4 semenn apre yo fin enfekte ak VIH, men sentòm grip sa yo ra – yo rive nan pi 

piti pase 5 pousan moun ki enfekte. Moun nan Faz 1 VIH-pozitif epi yo pa gen sentòm. Pa gen 

sentòm vle di moun nan VIH-pozitif  men li parèt an sante epi li santi li an sante. Moun nan pap 

genyen okenn sentòm epi yo kapab santi yo byen pandan anpil ane.  

 

Yon moun fèt pou li teste pou ka konnen tout bon vre si li genyen VIH. Lè yon moun ale teste, 

yon enfimyè, yon doktè, oubyen yon doktè konseye Konsèy ak Tès Volontè (KTV)  ap ba yo 

konsèy anvan epi apre tès la. Tout moun ta dwe teste pou VIH epi konnen estati yo. 

 

Tès VIH  

 

Tès VIH la pa travay byen nan premye semènn apre enfeksyon an.  

Se paske VIH la poko simaye nan tout kò a. Li pran 4 a 12 semenn apre enfeksyon an pou ase 

VIH simaye nan kò a pou l parèt nan yon tès. Peryòd 4-a-12 semenn sa a rele peryòd fenèt la. 

Pandan tan sa a, yon moun kapab genyen VIH men tès la gen dwa pa montre sa.  

 

Apre peryòd fenèt la, genyen ase VIH pou parèt nan tès la. Si yon moun genyen VIH, tès la, 

“pozitif” epi, yo di moun nan VIH-pozitif. Yon moun ki pa genyen VIH yo di li VIH-negatif.  

 

Depi yon moun genyen VIH, li ap toujou genyen VIH epi li kapab pase li bay lòt moun.  

 

Anpil moun poko konnen si yo genyen VIH, epi akòz sa yo kapab simaye li bay lòt moun nan fè 

bagay oubyen nan lòt jan.  

Sonje: genyen lot tes tankou“l’analyse des antigènes p24 et le test d’amplification des acides 

nucléiques du VIH (TAAN-VIH) ». ki ka di si moun lan gen VIH la nan pipiti, 10 a 15 jou konsa 

si li te ankontak ak jem lan. Se nan kèk peyi ki gen mwayen ekonomik yo itilizel. 

 

Faz 2 Sentòm Enfeksyon VIH 

Anpil moun santi yo byen pandan Faz 2 a paske sentòm yo pa gwo. 

  Nan faz sa a, yon moun kapab parèt an sante epi santi li byen, men yo kapab genyen kèk ti 

sentòm. Sentòm pandan Etap 2 a genyen ladan li pèdi pwa, enfeksyon respiratwa, kèk ti 

enfeksyon fongis anba zong yo, epi yon lè konsa, zona, ki se yon kalite gratèl sou kò a. 

  

Teste enpòtan 

 

Li enpòtan pou teste pou konnen pou tout bon si yon moun genyen VIH. Si tès VIH la pozitif, 

pasyan an ta dwe refere bay klinik ART a. Doktè a oubyen enfimyè a ap evalye pasyan an epi fè 

yon tès pou tcheke CD4 pasyan an. Doktè a ap tcheke CD4 pasyan an chak 6 mwa. Lè pasyan an 

malad oubyen kantite CD4 li desann anba 500 , pasyan an ap kòmanse pran medikaman 

antiretwoviral li. Lè yon moun teste, yo pran konsèy anvan epi apre tès la.   

 

Faz 3: Enfeksyon VIH ak Sentòm oubyen SIDA 

 

Pandan Faz 3 a, sistèm defans kò a vin fèb paske genyen plis VIH nan kò a epi kantite CD4 la 

ba. Anpil enfeksyon devlope. Yo rele yo “enfeksyon opòtinis” paske VIH la rann sistèm defans 

la fèb, li bay yo posibilite pou yo antre an kachèt.  

 

Sentòm Faz 3  

Anpil fwa moun TB, yo fè nemoni, yo genyen dyare, lavyèv ki ale vini, epi yon tous.  

 

 Dyare 

 Lafyèv 

 Plè 

 Tous 

 Pèdi pwa  

 Cheve tonbe 

 Chanklèt 

 

Anpil fwa moun pèdi pwa. Cheve yo kapab kòmanse vin fen oubyen yo ap tonbe. Genyen kèk 

moun ki kapab genyen yon mas tou blanch nan bouch yo ki rele chanklèt, epi yo konn genyen 

bouton oubyen maleng sou po yo, anpil fwa se konn nan bouboun yo. Li enpòtan anpil pou teste 

CD4 yo pandan faz sa a. Pasyan ki nan Faz 3 yo ap kòmanse pran medikaman pou konbat VIH. 

 

Faz 4: Dènye-Faz SIDA 

 

Pandan VIH la ap detwi sistèm defans la, pi plis enfeksyon opòtinis ap antre. Moun yo vin pi 

malad, yo vin pi fèb.  

 

Sentòm Faz 4  

Anpil nan sentòm yo menm jan ak sa ki nan Faz 3 yo, men yo kapab pi mal epi yo kapab rive pi 

fasil. Genyen moun ki ap tonbe malkadi.  

 Pèdi pwa 

 Gratèl 

 Plè 

 Pedi Cheve 

 Chanklèt 

 

Anpil fwa moun yo pèdi pwa. Moun yo kapab genyen yon vyann tou blanch nan tout bouch yo ki 

rele chanklèt. Yo kapab pèdi cheve yo. Anpil fwa yo genyen gratèl sou po yo. Moun yo konn 

genyen bouton oubyen maleng sou po yo.  

 

Pwogresyon soti nan VIH pou rive nan SIDA 

Lè yon moun fèk genyen VIH, pa genyen anpil VIH nan kò li, kidonk sistèm defans la travay 

byen toujou, epi anpil fwa li santi li byen. Nan Faz 1, yon moun kapab genyen sentòm tankou 

grip pou kèk jou, men sa toujou pase byen rapid. Anpil moun pa genyen sentòm nan premye faz 

la. Yo pa genyen siy yo genyen VIH, epi anpilfwa  yo santi yo an sante epi yo kapab fè travay yo 

nòmalman.  

 

Nan Faz 2 a moun yo toujou parèt an sante men yo konn genyen kèk ti sentòm. Paske sentòm yo 

pa gwo, moun yo toujou kapab fè travay yo nòmalman.  

 

Faz 3 rele enfeksyon VIH ak sentòm, oubyen SIDA. Anpil enfeksyon ak sentòm devlope paske 

sistèm defans la nan kò a vin fèb.  

 

Nan Faz 4, VIH la simaye anpil epi moun nan vin fèb lè fini li malad anpil, ak anpil sentòm. Se 

kòm si moun nan pat genyen yon sistèm defans. VIH la vin pi fò pase sistèm defans la. 

[Imaj 4 faz VIH yo 

Mete 4 images  1-4] 

Faz 1 

Faz 2 

Faz 3 

Faz 4 

 

[ Mete 4 images fiy 1-4] 

Faz 1 

Faz 2 

Faz 3 

Faz 4  

Kisa ASCP dwe fè: 

 Ankouraje manm kominote a ki genyen sentòm tankou SIDA pou yo teste. 

 Ankouraje tout manm kominote a pou yo teste pou VIH, sitou si yo genyen sentòm 
tankou SIDA. 

 Voye je sou pasyan yo pou enfeksyon opòtinis, epi si genyen bezwen, refere yo nan sant 
sante a pou tretman. 

 Ankouraje tout moun  nan kominote a fè tès pou yo konnen estati yo 

Modil III : Prevansyon ak transmisyon VIH ak SIDA 
 

Kontèks 

Travay  yon ASCP genyen ladan li plis pase gade pasyan an pran medikaman li sèlman. ASCP 

yo obsève pasyan yo pou reyaksyon segondè medikaman yo ak lòt bezwen yo, si  ASCP yo 

genyen pasyan sou kont  yo , epi pataje enfòmasyon sou VIH/SIDA ak manm kominote yo a. 

Plis yon ASCP konnen sou VIH/SIDA ak tout siy epi sentòm yo, se plis yo ap fè travay yo pi 

byen. Nan sesyon sa a, patisipan yo pral aprann kijan VIH la simaye, epi kijan pou pran 

prekosyon pou pa pran VIH. Sa pral pèmèt yo sipòte pasyan yo pi byen, epi konnen kilè pou yo 

refere moun sa yo ki genyen sentòm VIH ak SIDA a nan sant sante a. 

 

Pati enpòtan yo  

 Nenpòt moun ka pran SIDA. 

 Moun kap pran medikaman antiretwoviral (ARV) pou trete SIDA ka viv lontan. 

 VIH sikile nan san, dechay, dlo glise nan bouboun (swente), ak lèt manman. 

 Fason ki pi bon pou evite VIH ak SIDA se itilize kapòt epi evite rantre an kontak ak 

san lòt moun . 

Sesyon 1 
 

Transmisyon VIH/SIDA 
 

Kounye a, nou pral revize kijan VIH kapab simaye, epi kijan VIH la kapab pa simaye , konsa ou 

pral kapab enfome moun ki sou kont ou yo . 

 

KAPAB simaye : PA KAPAB simaye : 

Blesi louvri 

Pran san  

Fè bagay ant fanm ak 
gason  

Fè ti bèf ant yon fanm ak 

yon gason  
Fè bagay nan twou dèyè 

ant yon gason ak yon fanm 

Fè ti bèf ant 2 gason  
Fè bagay nan dèyè ant 2 

gason  

Resèvi ak sereng epi lam 
razwa 

Manman ki enfekte ak 

VIH – bay tibebe pandan 
gwosès  

Manman ki enfekte ak 

VIH bay tibebe nan 
akouchman  

Manman ki enfekte ak 

VIH bay tibebe nan lèt tete  
 

Bay lan menm 

Anbrase 

Touse 
Bo 

Moustik 

Bèt 
Chita tou pre yon moun ki 

genyen VIH 

Viv ak yon moun ki genyen 
VIH 

Manje oubyen bwè ansanm  

 

 

Genyen yon pakèt moun nan foto sa a, jenn moun ak granmoun, moun marye ak sa ki pa marye, 

timoun, ak tibebe. Tout kalite moun sa yo kapab pran VIH. Nenpòt moun kapab pran VIH. 

Mete Imaj 
Bay lanmen 

Anbrase 

Touse  
Bo  

Moustik 

Bèt  
Chita tou pre yon moun ki genyen VIH  

Viv ak yon moun ki genyen VIH 

Manje oubyen bwè ansanm  
 

Mete imaj 

Blesi ki ouvè  
Pran san  

Fè bagay ant yon gason ak yon fi  

Fè ti bèf ant yon gason ak yon fi  
Fè bagay nan twou dèyè ant yon gason ak yon fanm  

Ti bèf ant 2 gason  

Fè bagay nan twou dèyè ant 2 gason  
Resèvi ak sereng epi lam razwa  

Manman enfekte ak VIH pase bay tibebe pandan gwosès  

Manman enfekte ak VIH pase bay tibebe pandan akouchman  
Manman enfekte ak VIH pase bay tibebe nan bay tete 

Sesyon 2 

Teste pou VIH ak Pran Prekosyon  

Yon tès VIH se yon tès san ki fèt rapid epi ki tou senp. Yo bay rezilta yo nan menm jou a.  Pou 

chak tès VIH, genyen yon doktè oubyen yon enfimyè ki la disponib pou bay konsèy anvan tès la 

pou esplike tout sa ki gen pou fet yo, epi apre tès la pou bay rezilta yo, epi bay sipò. Yo rele sa 

yon konsèy pre- ak pòs-tès. Tout sant sante nan rezo SSQH-CS yo fè tès VIH epi yo bay konsèy 

pre- ak pòs-tès. 

 

 

 Poukisa li enpòtan konsa pou teste?  

(VIH kapab trete men li pap geri , men ou bezwen konnen si ou genyen li; si ou genyen 

VIH, ou ta dwe aprann kijan pou pran swen tèt ou; ou kapab aprann kijan pou pa enfekte 

lòt moun; si ou pa genyen VIH, ou kapab aprann kijan pou pran prekosyon pou pa pran 

li pi devan.) 

 

 Menm si tès la negatif, moun nan ta dwe teste ankò nan 3 mwa. Poukisa?  
(Si se te yon enfeksyon tounèf, li pa ta pral parèt pandan tès anvan yo; patnè moun 

nan te kapab vin enfekte epi enfekte li.) 

 Ki kèk rezon ki fè moun pa teste?  

(Laperèz pou VIH; laperèz pou lòt moun panse ou genyen VIH jis paske ou teste; pa 
konnen kisa pou fè si ou genyen VIH; laperèz pou yo pa diskrimine kont ou si ou 

genyen VIH) 

 

 Laperèz sa yo nòmal. Menm lè anpil fwa moun panse yo genyen bonjan rezon pou yo pa teste, 

se travay ou pou ankouraje yo teste epi kore yo lè yo teste. 

Kèk lide:  

 Abstinans (Abstinans vle di pa fè bagay) 

 Fè bagay ak yon sèl moun ki te teste negatif pou VIH   

 Sèvi korèkteman ak kapòt chak fwa wap fe bagay 

 Manman ki gen VIH dwe pran ARV yo pou tout rès lavi li depi li konen li ansent. 

 Manman ki gen VIH dwe chwazi si li vle bay tibebe lèt nan bibwon ou lèt 

manman selman, aprè chita pale ak doktè, miss e fanmi li.  

 Pa sèvi ak yon sereng oubyen yon lam razwa yon lòt moun te sèvi ak li deja. 

 Pa manyen san yon lòt moun. 

 Pou tout moun yo vyole oubyen ki an kontak pa aksidan ak san yon moun ki 

enfekte ak VIH dwe pran ARV pou anpeche li trape viris VIH la. 

Kòm ASCP, nou pral responsab pou montre moun nan kominote yo a kijan pou yo pran 

prekosyon pou yo pa genyen VIH. Nan lòt sesyon, patisipan yo ap aprann kijan pou yo sèvi 

ak kapòt epi kijan pou yo montre lòt moun sèvi ak kapòt. 

Sesyon 3 

 

Kapòt Gason ak Kapòt Fanm  
 

 

 Kapòt fanm ak kapòt gason toulede mete yon mi ant 2 moun dekwa pou yon fanm pa 

ansent nan fè bagay.  

 Pou pran prekosyon pou pa ansent, moun fèt pou sèvi ak kapòt nenpòt kilè yo ap fè 

bagay. Kapòt fè yo pran prekosyon tou kont VIH ak lòt enfeksyon moun pran nan fè 

bagay (ETS). 

 Nenpòt moun kapab jwenn kapòt nan sant sante a. Lè yo ap fè vizit lakay, ASCP dwe 

mache ak kapòt pou montre manm nan kominote a kijan pou sèvi ak kapòt, epi yo fèt pou 

fè tout moun sonje genyen kapòt nan sant sante a.  

 

Kijan pou Sèvi ak yon Kapòt Gason 

1. Lave men w.  

2. Gade dat kapòt la ap ekspire sou pake a anvan ou sèvi ak kapòt la. Pa sèvi ak yon kapòt 

ki genyen yon dat ki pase deja sou li.  

3. Ouvè pake a. (Pa sèvi ak dan osinon pwent zong ou paske yo kapab fè twou nan kapòt 

la.)  

4. Chache ti pwent kapòt la epi kenbe li dekwa pou bouch tou won an vin parèt tankou yon 

ti chapo.  

5. Kenbe tèt la ak dwèt jouda w epi gwo pous ou pandan w ap mete kapòt la nan pijon an, 

kote ki tou won fèt pou li ap gade deyò. Woule kapòt la desann rive kote pijon an chita a. 

Gade pou asire w li byen mete.  

6. Apre w fin fè bagay, kenbe kapòt la kote pijon an chita a epi rale pijon an soti anndan 

patnè w. Pa lage okenn likid sou patnè w.  

7. Glise kapòt la soti san ou pa lage okenn likid anndan.  

8. Mare kapòt la fè yon ne epi voye li jete.  

9. Jete kapòt la nan fatra yo pral boule oubyen antere. Pa kite kapòt la trennen atè oubyen 

lòt kote timoun ka jwenn li. 

 KIJAN POU SÈVI AK YON KAPÒT GASON 

Kijan pou Sèvi ak yon Kapòt Fanm 

 

1) Lave men w. 

2) Tcheke dat li ap perime a sou pake a. Pa sèvi ak yon kapòt ki genyen yon dat ki pase 

sou li deja.  

3) Nan pwent pake a, chire li desann.  

4) Wete kapòt la nan pake a.  

5) Kenbe kote ki tou won an pa anndan nan mitan gwo pous ou ak dwèt jouda w.  

6) Peze toulede bò kote ki won yo ansanm pou li kapab vin tou long epi piti, lèfini kenbe 

li byen di.  

7) Chache yon pozisyon konfòtab pou foure kapòt la. Eseye l pandan ou chita, pandan w 

akoupi, oubyen pandan w kouche tou long.  

8) Pouse kote ki tou won an antre nèt anndan bouboun nan byen fon. Antre dwèt jouda 

w oubyen dwèt mitan w nan kapòt la.  

9) Yon pous djenn ak tout kote ki tou won an ap rete deyò. Lè pijon an antre nan 

bouboun nan, ti sache li fè a ap vin pi piti.  

10) Kote ki tou won an fèt pou li ap gade deyò bouboun nan, pou li pwoteje ògan jenital 

yo.  

11) Lè l ap antre nan bouboun nan, pijon an kapab pouse kote ki tou won an antre nan 

bouboun nan osinon pijon an kapab antre sou kote ant kapòt la ak bouboun nan. Si 

nenpòt nan bagay sa yo rive KANPE! Wete pijon an. Ranje kote ki tou won an pou 

jis li rive deyò bouboun nan epi eseye yon lòt fwa ankò.  

12) Pou wete kapòt la, kenbe kote ki tou won an, vire kapòt la pou kapab kenbe likid la 

kachte, epi wete li tou dousman.  

13) Mete kapòt la nan yon papye oubyen nan sache ou te pran li a epi lage li nan fatra. 

Jete kapòt la nan fatra yo pral boule oubyen antere. Pa kite kapòt la atè oubyen kote 

pou timoun jwenn li. 

Sesyon 4 

Aprann lòt moun sou Simaye  (Transmisyon) 

 

kòm ASCP, nan pati liv sa, nou  pral aprann moun sou VIH ak SIDA.  

 Kisa ASCP a dwe fè? 

Bay zanmi konsèy sou danje ki genyen nan konpòtman li; ankouraje zanmi an pou al teste; si 

rezilta tès la pozitif, ankouraje zanmi an pou li fè patnè li ap fè tes la ; ankouraje zanmi an pou 

sèvi ak kapòt. 

Sesyon 4 

Referans nan Sant Sante 

 

Tout moun ta dwe teste pou VIH epi konnen ki kote yo kanpe. Li enpòtan pou ASCP a  refere 

moun ki genyen sentòm ki parèt tankou sentòm VIH osinon SIDA nan sant sante a pou yo al 

teste. Lè moun konnen kote yo kanpe ak VIH, yo kapab aprann kijan pou kontwole maladi a epi 

kijan pou yo evite bay lòt moun li 

 

ASCP pa janm aji  pou kont yo. Genyen moun nan yon bann wòl ki la pou kore yo si  yo bezwen 

èd: travayè sosyal, fanm saj, enfimyè, doktè, lòt ajan kominotè polivalan, ak akonpayatè ki 

genyen eksperyans. Sant sante a bay konsèy anvan epi apre tès la. 

 

Kisa pou ASCP a Fè 

 Ankouraje tout moun pou teste pou VIH. 

 Pataje enfòmasyon ki kòrèk sou VIH/SIDA ak pasyan epi manm nan kominote a. Tankou 

pa egzanp: Nenpòt moun kapab genyen VIH. VIH kapab simaye  nan san, dechay, 
swente, epi lèt manman . 

 Ankouraje fè bagay ak pwoteksyon( kapòt). 

 Konnen kijan pou sèvi ak kapòt byen epi montre lòt moun kijan pou sèvi ak yo. 

 Refere manm kominote a ki genyen sentòm tankou sentòm SIDA nan sant sante. 

Modil IV: Trètman VIH ak SIDA 

 

Kontèks 

Medikaman antiretwoviral (ARV) fè VIH pa gaye nan kò a pou detwi sistèm defans la. Yo pa 

geri SIDA, kidonk yon pasyan dwe pran yo pandan tout vi li. Yo bezwen pou pran yo nan lè 

byen espesyal nan jounen an epi nan kondisyon byen espesyal (tankou ak manje oubyen san 

manje). Plis yon ASCP konprann tretman VIH/SIDA, se plis li pi fasil pou li ankouraje pasyan li 

yo pou kontinye tretman epi pou evite konpòtman ki kapab mete sante yo an danje. Nan modil sa 

a, patisipan yo ap aprann sou ARV yo ak pwoblèm aderans. Tèm sa a kontinye nan Modil ki vini 

apre a, li adrese reyaksyon segondè medikaman sa yo. 

 

 Objektif 

Nan fen modil la, patisipan yo ap kapab: 

a. Esplike kijan medikaman antiretwoviral (ARV) mache pou yo fè VIH pa gaye nan tout 

kò a. 

b. Esplike ki lè yo dwe pran ARV, chak konbyen tan, pou konbyen tan, epi ki kantite. 

c. Rekonèt non ak abreje ARV yo. 

d. Esplike yo fèt pou sere ARV yo yon kote ki sèk, ki fè nwa, ki fre kote timoun pap kapab 

manyen yo. 

e. Rekonèt siy ki fè wè pasyan ap pran ARV yo nòmalman epi yo ap sèvi ak bon pratik 

lasante, epi siy ki fè wè yo pap fè sa. 

f. Montre kijan pou sèvi ak kat tretman yo. 

g. Defini tèm “aderans” lan  epi dekri pwoblèm pasyan yo kapab genyen lè yo ap pran 

medikaman nan yon orè ki estrik. 

Pati enpòtan yo  

 Travay ARV yo  fè se anpeche VIH la gaye nan tout kò a. 

 Tretman VIH se pou tout lavi. 

 Moun ki ap viv ak VIH/SIDA fèt pou pran ARV yo nan lè byen espesyal nan jounen an 

nan kondisyon byen espesyal. 

 Li difisil pou pran ARV chak jou pou tout lavi, men si moun ki ap viv ak VIH/SIDA 

sispann pran ARV yo, enfeksyon an ap devlope rezistans a medikaman an. 

 Bwè alkòl ak pran dwòg rann li pi difisil pou ARV yo mache. 

Sesyon 1 

Medikaman Antiretwoviral (ARV) 

 

  

Pa genyen gerizon pou VIH. Depi VIH fè sa li antre nan kò a, li antre nèt, men moun ki genyen 

VIH/SIDA kapab resevwa tretman pou yo kapab viv byen. Tretman an se pou yo pran 
medikaman antiretwoviral yo oubyen ARV. 

 

ARV yo fè VIH pa simaye nan kò a epi touye CD4 yo ki se pati ki enpòtan nan sistèm defans la. 
Lè VIH la gaye, li fè sistèm defans la vin fèb. Depi yon moun pran AVR li byen chak jou 

Tout moun yo dekouvri ki genyen VIH vizite doktè yo chak 3 mwa si CD4 yo plis pase 500 epi 

chak mwa si CD4 yo pi piti pase 500. Si yo pap pran ARV, doktè a oubyen mis la tcheke pou wè 
si yo bezwen kòmanse pran li. Si yo ap pran ARV, doktè a oubyen enfimyè a tcheke pou wè si 

ARV la mache. Depi rezilta tès CD4 moun nan desann a 500 oubyen pi piti, doktè a oubyen 

enfimyè a kòmanse mete moun nan sou ARV, epi moun sa a ap pral suiv nan sant sante a chak 
mwa. 

 

Apre moun ki genyen VIH kòmanse pran ARV yo, yo fèt pou pran yo a menm lè a chak jou pou 
tout rès vi yo. Sa rele aderans.  

 

Si yon moun sispann pran AVR li oubyen rate yon dòz, VIH kòmanse simaye ankò epi li touye 
CD4 yo. Si yon moun tout tan kòmanse epi sispann pran ARV yo, VIH nan kò li a ap vin genyen 

plis fòs epi ap ki kapab konbat ARV yo. Sa a rele rezistans a medikaman epi sa danjre anpil. Sa 

vle di ARV yo pap travay byen jan yo ta dwe travay byen yo. 
 

Yo kapab mete yon fanm ansent sou ARV pou kapab anpeche tibebe li a ki poko fèt la enfekte ak 
VIH. Fanm ansent ki genyen VIH kapab bezwen ale nan sant sante a plis pase yon fwa pa mwa.  

Lè yon moun w ap pran swen kòmanse pran ARV, doktè a oubyen enfimyè a ap fè reyinyon ak 

ou epi moun nan pou esplike medikaman li ap genyen pou li pran yo, a kilè nan jounen an, epi ki 
kantite. Enfòmasyon sa a ap ekri sou papye tou. Kounye a, ou pral aprann plis sou medikaman 

ARV yo. 

 

ARV yo 

 
 Zidovudine (AZT) 

Dòz la se yon grenn 1 (300 miligram) 2 fwa pa jou: nan maten a 6 zè epi nan aswè a 6 zè. 
Gade koulè, fòm, ak gwosè grenn nan. 

 

 Siwo Zidovudine (AZT) 
Yo sèvi ak sa a tankou yon pwofilaksi pou pwoteje timoun ki fèk fèt pou yo pa pran VIH. 

Dòz la se 1 cc siwo 2 fwa pa jou: youn nan maten a 6 zè lòt la nan aswè a 6 zè pou yon 

semenn si manman an pran ARV pandan li te ansent. Si manman an pat pran ARV pandan 
gwosès la, kontinye bay siwo a pou 1 mwa. 

 Lamivudine (3TC) 

 

Dòz la se 1 grenn (150 miligram) 2 fwa pa jou: youn nan maten a 6 zè epi youn nan aswè a 6 
zè. Gade koulè, fòm ak gwosè grenn nan.   

 

 Comibivir osinon Duovir 

Genyen yon grenn ki konbine Zidovudine (AZT) ak Lamivudine (3TC).  Dòz la se yon grenn 

(300 ak 150 miligram), 2 fwa pa jou: youn nan maten a 6 zè epi nan aswè a 6 zè. Yo toujou 

bay li nan konbinezon ak yon lòt medikaman, Nevirapine.  Pasyan yo fèt pou pran 
medikaman sa a ak manje. Gade koulè, fòm, ak gwosè grenn nan. 

 

 Zidovudine/Lamivudine/Nevirapine (AZT/3TC/NVP) 

Kounye a genyen yon lòt fòm medikaman pou tibebe: konbinezon AZT/3TC/NVP. Bay 

tibebe a 1 grenn (150 miligram) 2 fwa pa jou: youn nan maten a 6 zè epi youn nan aswè a 6 
zè.  

 

 Lopinavir/Ritonavir (LPV/RTV) (yo konn rele sa a Kaletra oubyen Aluvia) 
Dòz la se 2 grenn (250 miligam chak) 2 fwa pa jou: nan maten a 6 zè epi nan aswè a 6 zè. 

Pasyan yo dwe pran medikaman sa a ak anpil dlo si yo poko fin manje. 
 

 Nevirapine (NVP) 

Nevirapine se 1 grenn (200 miligram) chak maten pandan 14 jou apre 2 fwa pa jou: nan 

maten a 6 zè epi nan aswè a 6 zè. Gade koulè, fòm, ak gwosè grenn nan. 

 

 Abacavir (ABC) 

Dòz la se 1 grenn (300 miligram) 2 fwa pa jou: nan maten a 6 zè epi nan aswè a 6 zè. Pasyan 

yo dwe pran medikaman sa a ak manje. 
 

 Tenofovir (TDF) 

Dòz la se 1 grenn (300 miligram) 1 fwa pa jou: man maten a 6 zè. Pasyan yo dwe pran 

medikaman sa a ak manje.  

 

 Efavirenz (EFV) 

Dòz la se 1 grenn (600 miligram), 1 fwa pa jou: nan aswè a 6 zè. Pasyan yo dwe pran 
medikaman sa a ak lestomak yo vid. 

 

 Indinavir (IDV) 

Dòz la se 2 grenn (400 miligram chak), 3 fwa pa jou: nan maten a 6 zè; a midi, epi nan aswè 

a 6 zè. Pasyan yo dwe pran medikaman sa a ak lestomak vid epi ak anpil dlo. Gade koulè, 
fòm ak gwosè grenn nan. 

 

 Tenofovir-Efavirenz-Lamivudine (TDF-3TC-EFV) 

Se yon grenn ki melanje ,ki gen ladanl tenofovir ,lamivudine ak efavirenz.Doz la se yon 

grenn chak swa nan menm le a. 



 25 DRAFT MANYÈL ORYENTASYON ASCP SOU VIH/SIDA KOMINOTÈ NAN KAD PWOJÈ 

SSQH-CS. 

 

 

 

 

 TMS 

Anpil moun ak VIH genyen pou yo pran yon lòt medikaman tou ki rele TMS ou co-trimox 

(CTX), yo rele li Bactrim tou. Se pa yon ARV li ye. Se yon antibyotik moun ki genyen VIH 

pran pou kapab anpeche enfeksyon opòtinis. Dòz la se 480 mg  ou pran yonn grenn chak 
maten. 

 

 

Terapi Obsève Dirèk-Dirèk  

 
Youn nan pi gwo responsabilite ou  kòm yon ASCP se pou asire moun ki genyen VIH ki sou 

kont ou yo pran ARV yo kòrèkteman chak jou.  
Pou kapab fè sa, ou fèt pou asire w ou konnen ki konbinezon ARV moun nan fèt pou pran. Lè 

fini ou fèt pou ale kay moun nan chak maten nan lè ou fèt pou ale a, epi nan aswè ankò alè ou 

dwe ale a pou kapab gade li ki ap bwe ARV li yo. Sa rele Terapi Obsève Dirèk-Dirèk (TOD). 
TOD la vle di ou la sou plas ap gade moun nan kap pran medikaman an. Lè ou fè TOD, ou asire 

w genyen aderans. Kidonk,  wap  asire w moun nan pran ARV li yo jan li dwe pran yo. 

 

 

1. Estoke Medikaman  

 
ARV yo fèt pou estoke nan yon sèl kote: yon kote ki sèk pi pa nan solèy ak chalè epi ki pa kote 

pou timoun jwenn yo. Ou fèt pou asire w moun ki nan swen nan men ou yo estoke ARV li byen. 
 

2. Viv sen  

Moun ki ap viv ak VIH/SIDA kapab rete an sante lè yo sou ARV si yo pa fimen, yo pa bwè 

alkòl, yo manje byen, yo mache, yo pran anpil repo, epi yo patisipe nan lavi chak jou. 

 

3. Fè bagay ak pwoteksyon sèlman(Kapòt) 

Viv sen vle di tou pwoteje lòt moun pou yo pa genyen VIH. Moun ki sou ARV fèt pou toujou 

pwoteje tèt yo (sèvi ak kapòt). 

 

4. Efè ARV ak Viv Sen  

Sesyon 2 

Sipòte Aderans  

 

 

 Objektif 

Patisipan yo ap kapab: 

 Rekonèt siy ki fè konnen pasyan yo ap pran medikaman antiretwoviral (ARV) yo nèt ale 

epi yo ap sèvi ak bonjan pratik sante, ak tout siy ki ka montre w  ke yo pa sèvi ak bon 

pratik sante. 

 Demontre kijan pou sèvi ak kat tretman. 

 Defini tèm “aderans” epi dekri pwoblèm aderans. 

Kat Trètman yo 

Kisa ASCP a dwe fè:  

 Pran medikaman yo nan sant sante a chak mwa. 

 Asire pasyan yo estoke medikaman an nan yon kote ki an sekirite, ki sèk, lwen solèy ak 

timoun. 

 Gade pou wè si pasyan an genyen ARV ki kòrèk la. 

 Asire pasyan yo ap pran ARV yo jan yo dwe pran yo a. 

 Obsève pasyan yo pou siy ki ta montre yo pa genyen konpòtman ki sen, epi bay yo 

konsèy osinon refere yo nan sant sante si sa nesesè.  

 Ale chèche moun ki kanpe  trètman yo oubyen moun yo pa janm gen kenn nouvèl de yo 

Modil V: Reyaksyon Segondè Medikaman Antiretwoviral (ARV) yo 
 

 Kontèks 

Anpil nan reyaksyon segondè medikaman antiretroviral (ARV) yo danjere. Yo kapab atake sante 

pasyan yo epi poze yon pwoblèm pou pasyan yo pa devwe pou kontinye tretman yo. ASCP ak 

Akonpanyate  se sèl moun ki fòme ki wè pasyan an chak jou kidonk li se moun ki plis kapab wè 

reyaksyon segondè yo byen rapid epi fè pasyan an jwenn swen medikal apwopriye a. Modil sa a 

bay Akonpayatè ak ASCP  a konesans ak bonjan fason yo bezwen pou siveye pasyan yo pou 

reyaksyon segondè, pou bay yo konsèy pou chache tretman, epi pou bay yo konsèy sou enpòtans 

aderans. 

 

 Objektif 

Nan fen modil la, patisipan yo ap kapab: 

a. Defini tèm “reyaksyon segondè.” 

b. Site pi gwo reyaksyon segondè ARV yo. 

c. Poze kesyon pou evalye si yon pasyan genyen reyaksyon segondè. 

d. Rekonèt reyaksyon segondè ARV yo ki pa ijan ki kapab refere nan sant sante nan yon 

semenn. 

e. Rekonèt reyaksyon segondè ijan ki mande pou refere nan sant sante touswit. 

 

  

 

 Pati enpòtan yo 

 Yon move reyaksyon ak yon medikaman rele yon reyaksyon segondè. 

 Antiretwoviral kapab lakòz anpil reyaksyon segondè. 

 Akonpayatè oubyen ASCP dwe mande pasyan yo kijan yo santi yo chak jou. 

 Pasyan ki genyen reyaksyon segondè ijan dwe vizite sant sante a touswit. 

 Pasyan ki genyen reyaksyon segondè ki pa ijan dwe vizite sant sante a nan lespas yon 

semenn depi yo te genyen reyaksyon segondè a. 

Sesyon 1 

Reyaksyon Segondè ARV yo 

 
  

 

 Objektif 

Aptre nou fin wè pati sa , nap  kapab: 

a. Defini tèm “reyaksyon segondè.” 

b. Site pi gwo reyaksyon segondè ARV yo. 

c. Poze kesyon pou evalye si yon pasyan genyen reyaksyon segondè. 

d. Rekonèt reyaksyon segondè ARV ki pa ijan ki kapab refere nan sant sante a nan yon 

semenn. 

e. Rekonèt reyaksyon segondè ARV ki ijan ki dwe refere touswit nan sant sante a. 

 

Reyaksyon yon moun ka genyen lè lap pran ARV 

 

Gen de fwa, lè moun pran medikaman tankou ARV, yo genyen reyaksyon a medikaman an. 

Tankou, yo kapab genyen yon maltèt, santi kè yo plen, oubyen genyen dyare. Reyaksyon sa a yo 
rele reyaksyon segondè. 

Lè pasyan ki nan swen nan men ou ap pran ARV, yo kapab fè eksperyans reyaksyon segondè a 

ARV yo. Genyen reyaksyon segondè ki pa twò mal, ki pa ijan. Genyen lòt reyaksyon segondè ki 
ijan epi grav anpil. Si yon moun ki nan swen nan mwen ou fè eksperyans yon reyaksyon segondè 

ki ijan, ou fèt pou rekonèt sa byen rapid epi refere moun sa a nan sant sante a touswit. 

Revizyon  reyaksyon segondè ARV ki pa ijan ak sa ki ijan. 

 
Ijan (Ale nan sant sante a touswit) 
Pa-ijan (Ale nan sant sante a nan yon semenn) 

  

  
Moun ki ap pran ARV ki nan swen nan men ou kapab fè eksperyans youn oubyen plis nan 

reyaksyon segondè sa yo. Reyaksyon segondè sa yo kapab grav anpil.  

Si yon moun ap fè eksperyans reyaksyon segondè grav sa yo, ou fèt pou refere li nan sant sante a 
touswit epi ale ak li si genyen bezwen pou fè sa. 

Chak fwa ou vizite pasyan ki ap pran ARV, ou fèt pou mande yo si yo  pa genyen okenn 

reyaksyon segondè epi refere yo nan sant sante a si yo genyen reyaksyon segondè. Pa mete nan 
tèt ou yo pral di ou si yo genyen reyaksyon segondè. Ou fèt pou toujou mande yo.  

Li pa ase pou mande, “Kijan ou santi w?” Ou fèt pou pran tan w pou mande, “Èske ou pa  

genyen okenn reyaksyon segondè ki grav – tankou gratèl, vomisman, pa kapab respire, elatriye?” 
Ou fèt pou montre pasyan yo tou kijan pou yo rekonèt reyaksyon segondè ki grav, konsa lè yo 

genyen yon reyaksyon segondè ki grav, yo konnen pou yo chache wè ou, pou kapab mennen yo 

nan sant sante a touswit. 

Imaj Reyaksyon segondè yo 

Sesyon 2 

Referans Reyaksyon Segondè  

 

 

 Objektif 

Apre nou fin we pati  sa, nap kapan: 

Rekonèt reyaksyon segondè ijan ARV ki mande pou refere touswit nan sant sante a. 

 

Nan yon rezime me kisa dwe fè atan ke ASCP : 

 Li nesesè pou mande pasyan yo kesyon espesyal sou reyaksyon segondè. Olye pou 

mande, “Kijan ou santi w?”. 

 Pasyan yo dwe santi yo rilaks lè yo kote ASCP yo a.  

 Tout pasyan ki genyen reyaksyon segondè dwe vizite sant sante a pou wè doktè. 

Pasyan ki genyen reyaksyon segondè ijan dwe ale touswit, epi pasyan ki genyen 

reyaksyon segondè ki pa ijan dwe ale nan espas yon semenn. 

 Si pasyan yo twò malad pou mache ale nan sant sante a, ASCP a dwe oganize transpo 

pasyan avek mwayen ki genyen nan zon. 

Istwa: Reyaksyon Segondè Medikaman Antiretwoviral (ARV) 

 

Pierre, yon Akonpayatè oubyen ASCP, bay Marie-Fleur medikaman nan maten ak aswè. Li 

vizite Marie-Fleur yon maten epi ba li medikaman li, li gade li ki ap pran medikaman an, epi li 

ale paske li genyen pou ale achte yon bagay nan mache a. 

 

Pierre retounen kay Marie-Fleur nan aswè pou li ba li medikaman pou aswè li a. Li mande li 

kijan li santi li epi li di li OK. Li di li bòn nwit epi li ale. 

 

Pierre vizite Marie-Fleur nan demen maten epi li jwenn li kouche tou long sou kabann nan ap 

plenyen ak vant fè mal. Li paka leve sou kabann nan. Lè Pierre mande li depi ki lè li genyen 

doulè sa a, li di li konsa li genyen doulè a depi yon semenn.  

 

Kesyon:  

 

Poukisa ou panse depi tan sa a Pierre pa te okouran vant fè mal Marie-Fleur a? 

 

 

Kisa ou panse Pierre te dwe fè pou li te ka okouran vant fè mal Marie-Fleur a depi tan an? 

 

Istwa kontinye: 

Pierre enkyete petèt Marie-Fleur genyen kèk reyaksyon segondè a ARV li ap pran yo.  

 

Kesyon: Kisa Pierre ta dwe fè kounye a? 

 

Istwa kontinye: 

Marie-Fleur di Pierre konsa li pa kapab mache ale nan klinik la.  

 

Kesyon: Kisa Pierre ta dwe fè kounye a? 

 

Kisa Pierre ta dwe di doktè a? 

Kisa ASCP a dwe fè 

 Chak semenn mande pasyan yo si genyen reyaksyon segondè espesyal. 

 Di pasyan ki genyen reyaksyon segondè ijan yo pou yo vizite sant sante a touswit. 

 Ankouraje pasyan ki genyen reyaksyon segondè ki pa ijan yo pou vizite sant sante a 
nan espas yon semenn. 

Modil VI: Fanm ak VIH/SIDA 

 

Kontèks 

Pou anpil rezon, fanm plis kapab pran VIH/SIDA pase gason. Pou fè bonjan travay, ASCP fèt 

pou konprann ki kalite chay lou fanm yo ak tout lòt fanm ki genyen nan kominote a genyen pou 

yo pote. ASCP yo bezwen konnen tou kijan pou yo edike fanm pou kapab fè yo pran prekosyon 

pou yo pa pran VIH. Yo fèt pou konnen kijan pou yo sipòte fanm -- ki pozitif pou VIH yo – nan 

lavi yo chak jou, nan gwosès an sante, epi pi lwen pase sa. Modil sa a fè ASCP a pi konprann 

pwoblèm ki genyen pou wè nan ka  VIH/SIDA ak fanm, epi li ba yo okazyon pou yo pratike sou 

kijan yo pral travay ak  fanm nan kominote yo a. 

 

Objektif 

Nan fen modil la, patisipan yo ap kapab: 

a. Dekri enpak VIH/SIDA sou fanm. 

b. Dekri rezon ki fe fanm pi kapab pran VIH/SIDA pase gason. 

c. Dekri kijan fanm kapab pase VIH bay tibebe yo a, epi kijan yo kapab pran prekosyon pou 

pa simaye l (PTME) oubyen ETME). 

d. Dekri kòman ou konnen yon timoun gen SIDA. 

e. Esplike kijan ASCP  a ta dwe fè suivi ak manman yo apre akouchman. 

f. Esplike kisa alimantasyon matènel eksklif vle di. 

g. Esplike avantaj lèt manman an genyen pou tibebe a. 

h. Demontre kijan pou prepare lèt tibebe. 

 

Pati enpòtan yo  

 Fanm pi fasil kap pran VIH/SIDA pase gason akòz faktè biyolojik, sosyal, epi kiltirèl. 

 Pratik kiltirèl, depandans ekonomik, mari yo bandonnen yo, yo manke dwa sou 

pwopriyete teryen ak eritye, yo manke edikasyon se tout faktè ki afekte fanm ki ap viv ak 

VIH. 

 Tout fanm ansent ta dwe teste pou VIH. 

 Medikaman antiretwoviral (ARV) yo kapab pwoteje yon tibebe pou li pa pran VIH nan 

men manman li. 

 Lèt bebe kapab pwoteje yon tibebe pou li pa pran VIH nan men manman li si manman an 

pa sou ARV ou byen li pat komanse pran yo a tan. 

Sesyon 1 

Fanm ak VIH 

 

 

Objektif 

Apre nou fin wè pati sa , nap kapab: 

 Dekri enpak VIH sou fanm. 

 Dekri nan ki fason fanm pi kapab pran VIH/SIDA pase gason. 

 
 

Estatistik sou istwa Fanm ak VIH 

Nan lemonn, genyen plis granmoun fanm ki ap viv ak VIH jounen jodi a. Nan dènye 5 ane ki sot 

pase la yo, kantite fanm ki ap viv ak VIH rive sou 1.6 milyon.1  

 Nan Soub-Sarara an Afrik an 2007, 61 pousan granmoun ki tap viv ak SIDA se te 

fanm.2 

 An 2004, te genyen 13 fanm VIH-pozitif pou chak 10 gason VIH-pozitif nan Soub-

Sarara an Afrik.3 

 

Ki rezon ki fè fanm ki victim ak VIH la: 

Rezon Biyolojik  

 Biyolojikman fanm plis kapab pran enfeksyon nan fè bagay (bouboun fanm nan 

genyen yon tablati ki pi laj ki pi kapab ekspoze a VIH). 

 Bouboun nan fasil pou blese nan fè bagay, epi li byen fasil pou VIH antre nan blesi. 

 Genyen plis VIH nan dechay pase nan swente. 

 Dechay rete mouye anndan fi pou plis tan pase swente rete nan gason, epi VIH viv 

nan likid mouye. 

 Lè fanm nan sikonsi (yon pratik nan kèk peyi lè yo koupe krèk oubyen langèt fi a), sa 

ogmante chans pou li ekpoze a VIH/SIDA. 

                                                 
1 UNAIDS (2007). AIDS Epidemic Update. Pwogram Nasyon Zini sou VIH/SIDA AK Òganizasyon Mondyal 

Lasante (Joint United Nations Programme on HIV/AIDS (UNAIDS) and World Health Organization) (WHO). 

http://data.unaids.org/pub/EPISlides/2007/2007_epiupdate_en.pdf 
2 UNAIDS (2007). Dènye Enfòmasyon sou Epidemi SIDA (AIDS Epidemic Update). Pwogram Nasyon Zini ak 

Oganizasyon Mondyal Lasante sou VIH/SIDA (Joint United Nations Programme on HIV/AIDS (UNAIDS) and 

World Health Organization) (WHO). http://data.unaids.org/pub/EPISlides/2007/2007_epiupdate_en.pdf 

 
3UNAIDS 2004 Rapò sou Epidemi SIDA nan lemon (Report on the Global AIDS Epidemic). 

http://www.unaids.org/bangkok2004/report.html 

Rezon Sosyal ak Kiltirèl: 

 Fanm nan plis riske pou li soufri vyolans seksyèl. Tankou pa egzanp, yo fè plis 

kadejak sou fanm pase gason. 

 Fanm nan pi pa kapab negosye pou li sèvi ak kapòt epi kijan pou fè bagay. Nan anpil 

kilti, fanm nan fèt pou rete tèt bese epi reponn ak sa mari oubyen patnè yo vle nan fè 

bagay. Anpil nan enfeksyon VIH pami fanm rive pandan yo marye. Se mari yo ki 

enfekte madanm yo. 

 Fanm plis kapab fè bagay pou lajan oubyen kado paske anpil fwa yo pi pòv pase 

gason. 

 Genyen kèk granmoun gason ki bay jenn ti fanm kado pou yo kapab fè bagay ak yo. 

 Ekonomikman fanm yo plis nan bezwen epi yo depann de gason. Se plis fanm ki 

okipe pitit yo men yo pa touche pou sa. Anpil fwa fanm yo oblije soumèt ak sa mari 

yo di paske se li ki pot kòb nan kay la. Paske fanm yo sou kont mari yo pou lajan, yon 

fanm kontinye ap fè bagay san pwoteksyon ak mari li menm si li sispèk li VIH-

pozitif. 

 Fanm yo genyen mwens edikasyon pase gason. 

 Lalwa plis anfavè gason nan eritaj ak pwopriyete. Nan kèk peyi, yon fanm pa kapab 

posede tè oubyen eritye pwopriyete mari li lè mari a mouri. Pratik sa yo fè fanm nan 

pòv epi fè li rete pòv. 

 

Kisa ka VIH/SIDA kay  fanm, ak tout lòt kalite pwoblèm fanm yo genyen pou yo jere vle di 

pou ASCP  yo?  

ASCP  yo dwe edike fanm yo pou pran prekosyon kont VIH epi sou jan li simaye; yo fèt pou 

chèche wè siy vyolans domestik epi mete travayè soyal la oubyen moun ki ap travay nan sant 

sante a okouran si genyen bezwen pou fè sa; epi yo dwe distribiye kapòt fanm ak kapòt gason 

bay manm nan kominote a, lèfini pou ankouraje yo pou sèvi ak yo. 

 

Kisa zafè fanm pi kapab pran VIH/SIDA a vle di pou gason? 

Gason yo fèt pou edike sou pran prekosyon kont VIH/SIDA epi kijan li simaye ak sou zafè fanm 

plis kapab pran VIH/SIDA a. Yo fèt pou distribiye kapòt bay gason epi gason fèt pou ankouraje 

sèvi ak yo. 

Kijan gason kapab plis patisipe nan fè VIH/SIDA sispann simaye? 

Kèk repons ki posib: sèvi ak kapòt byen; fè bagay ak yon sèl patnè; okouran kijan fanm plis 

kapab pran VIH; edike sè yo, pitit fi yo, ak madanm yo. 

Sesyon 2 

VIH ak Gwosès 

 

Objektif 

Apre nou fin wè pati sa, nap kapab: 

 

 Dekri kijan fanm ki genyen VIH kapab simaye VIH bay tibebe yo epi kijan yo kapab pran 

prekosyon pou pa simaye li. 

 

Modil sa bay enfòmasyon sou kijan VIH afekte fanm ansent epi kijan li posib pou pwoteje tibebe 

yo pou yo pa pran VIH nan men manman yo. Patisipan yo pral aprann kijan pou anseye fanm ki 

VIH-pozitif nan kominote yo a pou pran prekosyon pou pa simaye VIH bay tibebe yo a lè yo 

genyen yon gwosès ki sen epi yo fè yon akouchman ki sen. 

 

 Kijan tibebe kapab pran VIH?  

 

Pandan gwosès, pandan akouchman, nan bwè lèt tete ki enfekte ak VIH, lè lèt tete ki 

enfekte ak VIH tonbe nan je yo.) 

 Kijan pou pran prekosyon pou manman pa simaye VIH bay tibebe yo? 

  

Manman an pran ARV li pandan gwosès la; manman akouche tibebe a nan sant 

sante; tibebe a pran ARV; manman an bay tibebe tete sèlman oubyen bay lèt bebe) 

. 

 

Gwosès ak VIH  

Tout fanm ansent fèt pou teste pou VIH paske si yo genyen VIH, yo kapab pase li bay tibebe yo 

a depi nan gwoses jiska apre akouchman.   

 

Enpak sou Tibebe ki genyen VIH  

Genyen yon tibebe ki genyen VIH kapab di pou yon fanmi. Lè yon tibebe malad, paran yo oblije 

rete lakay pou okipe li, kidonk yo pa kapab ale nan travay. Sa ap fè fanmi an vin pi pòv. 

 

Kijan tibebe pran VIH  

Yon manman kapab bay tibebe a VIH pandan gwosès, pandan doulè ak akouchman, epi nan bay 

tete. Pi bon fason pou pran prekosyon pou pa transmèt VIH se premyeman bay manman 

medikaman depi li konen li ansent pou tout rès lavi li, bay ti bebe a medikaman lè li fèt( Avan 

twa (3) jou) epi  bay li swa  lèt bebe sèlman ou lèt manman sèlman.  

Yon tibebe kapab pran VIH si manman an ki VIH pozitif mete lèt ki nan tete li a nan zye 

tibebe a. Mete lèt manman nan zye tibebe a pa ede lè zye li wouj, anfle, oswa tou grate l.  

 

SIDA Kay Timoun 

Koman ou konnen timoun gen SIDA? Genyen plizyè tès pou  konfime  si yon timoun genyen  

SIDA oubyen enfeksyon VIH.    

 

Pou timoun ki fèk fèt rive 18 mwa  

Yon   timoun  manman l gen  SIDA le li te ansent  ap  gen   tès  rapid li toujou  pozitif  paske li te 
an  kontak  ak antikò manman ki gen VIH ladanl  lè li te nan vant manman l. Tès rapid  ki pozitif  

pou  timoun ki fèk fèt rive 18  mwa pa vle di timoun nan  enfekte. 

 
Pou  konnen si yon timoun  ki poko  gen  18  mwa  enfekte ou dwe fè  yon  tès espesyal  ki rele 

tès PCR. Nan tès sa a yo chèche mikròb  la .  Si yo jwenn  mikròb  la, nou di timoun nan enfekte 

ak jèm SIDA. Se yon tès nou kapab fè depi lè timoun gen 1 mwa. 

 

Pou timoun ki  gen 18 mwa ak plis 
Pou timoun ki  gen 18 mwa nou itilize menm  tès nou fè pou granmoun. Nou fe tès rapid yo. Si li 
pozitif, timoun nan gen enfeksyon VIH .  

 

 

  

Ki  jan  pou  fè swivi pou timoun ki enfekte ak jèm SIDA ? 
 

Timoun ki poko gen 5 lane :  

Defans timoun fèb anpil .  Lè yo gen enfeksyon VIH, maladi  ka  devlope  vit. Li gen  anpil risk 
pou li mouri  lè yo pa resevwa medikaman . Sou chak 100  timoun  ki enfekte, 60 ladan yo  

mouri  avan  yo gen 2 lane lè yo pa pran  medikaman  pou trètman SIDA. Li pa posib pou  

konnen ki timoun kap devlope maladi a vit. 
Pou rezon sa a, tout timoun  ki gen enfeksyon VIH dwe komanse  trètman  pou  SIDA (ARV) 

menm  si li pa parèt malad.  

 
Timoun ki genyen 2  lane :  

Si yon timoun  gen 2 lane lè  yo dekouvri li gen enfeksyon VIH li dwe komanse  tretman. Nan  

ka sa, genyen de(2) chwa : 

Si li fe gwo maladi tankou tibèkiloz, anpil tan ak dyare, malnitrisyon grav  oubyen CD4  li  

desann ou pousantaj  CD4 pi piti pase 25% li dwe komanse  trètman ARV.   

Pou  timoun ki gen laj  2 lane ou plis ki pa  gen sentom   maladi a , epi CD4 li  bon, yo pa 
bezwen komanse  trètman  ARV. Timoun sa dwe pran  pwofilaksi chak jou ak  yon medikaman  

ki rele TMS(Cotrim). Vizit medikal  pou tout ti  pwoblèm sante epi fe yon tès CD4  chak  6 mwa  

pou kontwole defans li.  

Vaksinasyon : 

 
Timoun  ki gen VIH  bezwen  pran  vaksen .  Gen  vaksen  tankou BCG  li pa dwe pran . Li gen  

risk devlope  tibèkiloz le defans li vin feb. Nou gen lòt vaksen tankou : lawoujòl  ki merite  pou  
kontwole  CD4  avan li resevwa l. Li enpotan pou timoun ki gen VIH  ta pran l pito nan sant 

sante kote timoun lan ap swiv tretman pou VIH la. 

 
 

 

Pran prekosyon pou Manman pa Simaye VIH Bay Pitit Li  

PTME vle di “Prevansyon transmisyon VIH manman-pitit”. 

 PTME vle di “prevansyon transmisyon manman-pitit” VIH. Pou pran prekosyon 

pou manman pa bay tibebe a VIH la, manman an dwe pran  ARV depi li konen li  

ansent epi li dwe akouche nan sant sante. 

 Bebe a fèt pou pran yon medikaman ARV ki rele siwo AZT oubyen NVP anvan 3 

jou apre akouchman, epi selon sa manman an chwazi, bay tibebe a tete selman 

oubyen ba li  lèt bebe selman, pa tou 2 an menm tan. Genyen kèk fwa bebe a konn 

genyen pou li pran antibyotik (tankou TMS). 

 Tout fanm ansent dwe ale nan sant sante pou konsiltasyon epi tou fe tès VIH. 

 Si yon fanm ansent vinn  VIH pozitif, yo kapab tcheke kantite CD4 li. Doktè a ap 

rekòmande kòmanse ak ARV yo byen bonè pou kapab pran prekosyon kont 

transmisyon manman-pitit. 

 

 

Swen Prenatal ( swen pandan gwosès)  

Swen prenatal enpòtan anpil pou asire manman an ak tibebe a an sante. 

 Nan vizit prenatal la, doktè a oubyen enfimyè a ap tcheke tansyon manman 

an, tcheke manman an pou anemi, bay manman an vitamin, bay manman an 

vaksen pou kenbe manman an ak tibebe a an sekirite, tcheke pou enfeksyon ki 

kapab nwi manman an osnon bebe a, teste pou VIH, kontwole kantite CD4 si 

li VIH-pozitif, epi pran nòt sou gwoup sangen manman an sizoka pi devan li 

bezwen san e pou we si manman an pap bezwen san. 

 Tout fanm ki fèk ap pran ARV dwe veye pou reyaksyon segondè medikaman 

ARV yo,  tankou po blanch, vètij, je jòn, bouton leve sou kò, epi fatig. Si sa 

rive, fanm nan dwe ale nan sant sante a.  

 

Enpòtans Akouche nan Lopital  

Fanm ki VIH pozitif dwe akouche nan sant sante. Sa diminye risk pou manman an pase VIH la 

bay tibebe a, paske doktè a oswa enfimyè a ap asire tranche li pa long, yap bay manman plis 

medikaman ARV, yap bay tibebe a ARV tou, epi yap konseye manman an  sou ki fason li dwe 

bay bebe lèt manman oubyen lèt nan bwat . Anplis de sa, yap bay pitit lan tout swen nesesè.  

 

Siy Tranche 

 Si ou genyen yon pasyan ki genyen tranche, mennen li nan sant sante a. W ap konnen si li 

genyen tranche paske li ap genyen kontraksyon (doulè nan vant ki fèt ak mouvman), li ap kase 

lezo, oubyen lap rann yon glè blanch nan bouboun li oubyen yon glè ki genyen kras san ladan li. 

Lè yon fanm ki VIH-pozitif ale nan sant sante a pou li ale akouche, li dwe mache ak rad pwòp 

pou li ak tibebe a, epi youn oubyen 2  ti gode pou lèt tibebe si se lèt bebe li vle ba li..   

 

Apre Akouchman  

ASCP a dwe asire li: 

 Manman an genyen ARV (triterapi) pou li, siwo AZT oubyen NVP pou tibebe a, 

epi aprann li kouman pou li bay tibebe a li. 

 Pran yon randevou pou suivi nan sant sante a pou manman an ak tibebe a. 

 Mete yon randevou suivi nan sis (6) semenn pou tibebe a nan sant sante a. Bebe 

yo ap genyen vizit pou jis yo genyen 18 mwa pou kapab kontwole kijan yo ap 

devlope, pou vaksinasyon, ak pou sante yo an jeneral. 

 Si se lèt bebe li vle ba tibebe li  manman dwe genyen kont lèt nan bwat. 

VIH, Gwosès, ak Bay Tete  

  

Gwosès ak VIH  

Tout fanm ansent fèt pou teste pou VIH paske si yo genyen VIH, yo kapab pase li bay tibebe yo 

a depi nan gwoses jiska apre akouchman.   

Imaj  fanm ki gen VIH 

Enpak Tibebe ki genyen VIH  

Genyen yon tibebe ki genyen VIH kapab di pou yon fanmi. Lè yon tibebe malad, paran yo oblije 

rete lakay pou okipe li, kidonk yo pa kapab ale nan travay. Sa ap fè fanmi an vin pi pòv. 

Imaj  Enpak VIH sou ti bebe 

Kijan tibebe pran VIH  

Yon manman kapab bay tibebe a VIH pandan gwosès, pandan doulè ak akouchman, epi nan bay 

tete. Pi bon fason pou pran prekosyon pou pa transmèt VIH se premyeman bay manman 

medikaman depi li konen li ansent pou tout rès lavi li, bay ti bebe a medikaman lè li fèt epi  bay 

li swa  lèt bebe selman ou lèt manman selman.  

Imaj Kòman ti bebe gen VIH 

Sesyon 3 

Swivi Apre Akouchman  

 

Objektif 

APre pati sa, nap kapab 

 Esplike kijan akonpayatè a dwe fè suivi ak manman yo apre yo fin akouche. 

 

 

 

Kisa ASCP yo dwe fè lè yo vizite manman ki fèk fin akouche ki VIH-pozitif? 

  

Mande manman an kijan li ak tibebe a santi yo: mande si yo genyen ase lèt bebe; mande si 

manman an ak tibebe a te vizite sant sante a deja pou vizit pòs-natal, elatriye. 

 

Ki pwoblèm ki genyen nan sèn sa a? 

 

ASCP yo dwe asire yo manman an te santi li alèz pou li akouche nan sant sante a epi li te kapab 

ale nan sant sante a anvan li te akouche; si yon manman ki VIH-pozitif pa te akouche nan sant 

sante a, li dwe ale nan sant sante a osito li kapab. Medikaman yo bay bebe a apre akouchman pi 

efikas nan premye 12 èdtan apre akouchman an. 

 

Kisa ASCP dwe fè?  

Bay manman an konsèy pou li ale nan sant sante a pou li pran siwo AZT ak lèt pou tibebe a 

touswit. Ale ak li nan sant sante a si genyen bezwen pou fè sa. Si li twò fèb pou li ale nan sant 

sante a pou kont pa li, ale nan sant sante a epi fè doktè a oubyen enfimyè a konnen youn nan 

pasyan ou yo ki pozitif pou VIH pa te akouche nan sant sante a epi li bezwen swen touswit.)    

 

 

Vizite sant sante a nan espas 3 jou apre akouchman  

Manman an ak tibebe a dwe vizite sant sante a nan lespas 3 jou apre akouchman pou li pran 

antibyotik (Bactrim), ak siwo AZT pou tibebe a. 

 

 Kisa ASCP ap fè? 

Tcheke manman an ak tibebe a; asire manman an ap bay tibebe a lèt olye lib a li tete; fè 

manman an sonje randevou 6 semenn li nan sant sante a epi ankouraje li pou li ale; bay tibebe a 

siwo AZT 2 fwa pa jou pandan 45 jou.) 

 Kisa ki ap rive lè manman an ak tibebe a ale nan sant sante a?  

Tibebe a ap kòmanse pran Bactrim epi li ap fè yon tès VIH; manman an ap pran plis lèt tibebe. 

 

 

6 semenn apre akouchman  

Manman an ak tibebe a dwe vizite sant sante a ant 4 ak 6 semenn apre akouchman  pou tès PCR. 

Tibebe a pral kòmanse medikaman tounèf li ki rele Bactrim (yon antibyotik). Bactrim ede pran 

prekosyon kont enfeksyon opòtinis. Tibebe a ap pral teste pou VIH. Menm si tès VIH la negatif, 

tibebe a dwe kontinye bwè lèt manmn let nan bwat  pou jis rive sou 6 mwa apre li fin fèt. Apre 6 

mwa, timoun nan ap kontinye pran lèt tibebe ou let manman li epi kòmanse manje ti manje mou 

tankou labouyi. 

 

Si manman an oswa tibebe a santi li malad  

Manman an ak tibebe a dwe vizite sant sante a nenpòt kilè youn ladan yo santi yo malad. 

 

 

Vizite sant sante a 18 mwa apre akouchman 

Manman an ak tibebe a dwe vizite sant sante a chak mwa pou jis tibebe a genyen 18 mwa pou 

pran yon randevou suivi pou teste tibebe a pou VIH. 

 

 

Vizite sant sante a yon fwa pa mwa 

Manman an ak tibebe a dwe vizite sant sante a chak mwa pou jis ti moun nan genyen 18 mwa, 

pou yon vizit jeneral, pou kontwole devlopman li, pou pran vitamin, lèt bebe, epi nenpòt ki 

vasken ki enpòtan. Yo ap teste tibebe a pou VIH 6 semenn apre tibebe yo fin fèt. Menm si tibebe 

yo VIH-negatif, yo ap kontinye ale nan vizit pou jis yo genyen 18 mwa. 

 

 

 Ki wòl ASCP a apre tibebe a fin fèt?  

Li gade manman an ki ap bay tibebe a siwo AZT de fwa pa jou pandan 7 jou jan doktè a 

oubyen enfimyè a preskri li a, asire li manman an konnen kijan pou li prepare lèt tibebe 

a, asire li manman an genyen ase lèt bebe, epi fè manman an sonje vizit pòsnatal li. 

 

 Ak ki moun ASCP a ta dwe kowòdone nan sant sante a?  

Travayè sosyal, fanm saj, KONESÈ manm ekip la, doktè, osnon enfimyè. 

Sèn Pyès Teyat: Lòt Vizit apre Akouchman 

PYÈS TEYAT 1 

 

Yon ASCP antre kay yon manman. Manman an ap souke yon tibebe ki fèk fèt. 

 

ASCP: “Ou te fè petit la!  Ou te ale nan sant sante a? Kijan premye vizit li nan sant sante a te 

ye?” 

Manman: “Ki vizit nan sant sante sa a? Li fèt yè swa. M te pè ale nan sant sante a.” 

 

[Insert Image of hand]   KANPE 

 

PYÈS TEYAT 2 

 

Yon ASCP antre kay yon manman. Manman ap bay tibebe a bibwon. 

 

ASCP: “Bebe w la genyen 4 semenn kounye a. Ou bezwen ale nan sant sante a semenn sa a. Ou 

kapab fè sa?” 

Manman: “M ap mennen li demen men kè m ap sote. Kisa yo pral fè?” 

ASCP: “Yo pral vaksinen li epi pran pwa li. Yo ap teste li pou VIH. Yo pral mete li sou yon 

medikaman ki rele Bactrim. Pa genyen anyen pou fè kè w sote.” 

 

 

PYÈS TEYAT 3 

 

Yon ASCP antre kay yon manman. Manman kouche tou long ak bebe a. Manman pa fin sanble li 

twò byen. 

 

ASCP: “Ou sanble ou malad. Kijan ou santi w? Depi ki lè ou santi w konsa?” 

Manman: “Mwen genyen kèk jou konsa. M santi tete m ap fè m mal. Yo irite anpil.” 

ASCP: “Èske ou te ale nan sant sante a?” 

Manman: “Non, m pa santi m byen menm. Ou panse m ta dwe ale?” 

Sesyon 4 

Alimantasyon matènèl eksklizif (lèt manman) ak prepare Lèt Bebe  

 

 

 Objektif 

Apre nou fin we pati sa, nap kapab: 

 

 Esplike kisa alimantasyon matenel eksklif vle di. 

 Esplike avantaj lèt manman an genyen pou tibebe a. 

 Demontre kijan pou prepare lèt bebe. 

 

 

Manman ki gen VIH dwe chwazi si li vle bay tibebe lèt nan bibwon ou lèt manman selman, aprè 

chita pale ak doktè, miss et fanmi li.  

Tibebe yo kapab pran VIH nan lèt tete. Nan pase, dokte ak mis yo di ke fanm ki genyen VIH pa 

dwe bay tete, men yo dwe bay tibebe yo lèt bebe sant sante a ba yo a. Men apre anpil etid doktè 

ak enfimyè yo vinn we ke si yo bay manman ak ti bebe ARV pandan lap tete sa ap diminye risk 

pou li bay bebe VIH. Let manman an gen anpil avantaj pou bebe a; li pwoteje kont enfeksyon, 

dyare, li bali vitamin, ak eneji lap bezwen jiska 6 mwa. Sa ki pi enpotan fok manman an fe sa yo 

rele alimantasyon matenel esklizif pandan 6 mwa. Sa vle di fok li pa bay tibebe a anyen ankò 

menm dlo. 

 

Enpòtans lèt manman 

 

Pandan 6 premye mwa yo, tibebe a bezwen tete sèlman lajounen kou lanwit.4  Pwen sa yo ka ede 

manman yo bay tete korèkteman: 

 Lèt manman an bay tibebe a kantite dlo ak manje li bezwen pandan 6 premye 

mwa yo.  

 Menm si li pa manje anpil, kontinye bay tibebe a tete paske sa manman an manje 

pa ka deranje kalite ak kantite lèt la. 

 Anvan 6 mwa lestomak ak trip tibebe a wòwòt, se lèt manman li dijere pi byen. 

 Pa bay tibebe a lòt bagay. Sèl lèt manman l, pa ba l ni dlo, ni te, ni okenn lòt likid 

ka p ralanti tibebe a sou jan li ta dwe tete. 

 Lè tibebe a fin souse yon premye tete, li fin rann gaz, ou ka ba l tete nan lòt la si li 

bezwen toujou. Konsa l ap ankouraje lèt la kontinye koule nan toulede tete yo, epi 

                                                 
4 Ministe Sante Piblik ak Popilasyon Inite Kodinasyon Pwogram Nasyonal Alimantasyon ak Nitrisyon (UCPNANu). 

(2008). Nutrition du Nourrisson et du Jeune Enfant: Bonjan fason pou bay tibebe manje depi l fèk fèt jouk li rive 24 

mwa.  

tibebe w la a jwenn denye lèt la ki gen grès la nan premye tete a. Lè tibebe la byen 

tete, sa ede manman an pwodwi plis lèt epi vant tibebe la byen plen. 

 Si manman an genyen pwoblem nan tete, ale direkteman nan lopital. 

 

 

Manman an ta dwe bay tibebe a tete souvan pou w ka gen anpil lèt.5 Manman an ta dwe bay 

tibebe a tete lajounen kou lanwit. Yon tibebe dwe tete 8 – 12 fwa pa jou pou piti, konsa w ap 

toujou gen lèt epi tibebe a ap devlope an sante.  

 

Pwen sa yo ka ede manman yo bay tete korèkteman: 

 Pa janm ba l lòt manje tankou lèt atifisyèl pou tibebe, dlo, oswa te. Se sa yo rele 

nan lang franse « alimentation mixte ». 

 Si tibebe a ap dòmi oswa si l malad fòk manman an reveye l pou ba l tete. 

 Pa tann tibebe a kriye pou ba l tete. Men siy ki ka montre li grangou : 

o Lè li ap bat kò l 

o Lè bouch li louvri, l ap vire tèt li a dwat a gòch 

o Lè li mete lang li deyò epi l ap rantre l tanzantan 

o Lè li ap souse dwèt oswa ponyèt li yo. 

 Lè tibebe a fin souse yon premye tete, li fin rann gaz, manman an ka ba l tete nan 

lòt la si li bezwen toujou. Konsa l ap ankouraje lèt la kontinye koule nan toulede 

tete yo, epi tibebe ap jwenn denye lèt la nan premye tete a. Lè w chanje tete a twò 

vit, sa fè l pèdi denye lèt ki gen grès la, ki nourisan pou li epi ki vant li. 

 Si manman an ta remake lèt li relanti apre yon gwo emosyon (tranbleman tè, 

siklòn, lanmò), oubyen li pa t menm kote ak tibebe l pandan yon tan, manman an 

dwe mete tibebe nan tete pi souvan epi lèt la ap retounen kòmsadwa. 

 Pa sèvi ak bibwon, sousèt oswa gode ak bèk. Yo difisil anpil pou netwaye epi yo 

ka lakòz maladi dyare. 

Enfòmasyon pou pa bliye : 

Si yon manman panse tete l yo pa gen ase lèt, pale avè l, ankouraje l kwè nan tèt li, ba li  konsèy 

sou divès pozisyon pou l mete tibebe l la poul pran tete a byen. Esplike l ke tibebe l la ap jwenn 

ase lèt lè : 

 Li pa mèg (oubyen li vin pran pwa si li te mèg) 

 Li byen vini pou laj li 

 Li pipi klè 6 fwa oubyen plis pa jou (si tibebe a tap bwè sewòm oral enfòmasyon 

sa a pa itil). 

                                                 
5 Ministe Sante Piblik ak Popilasyon Inite Kodinasyon Pwogram Nasyonal Alimantasyon ak Nitrisyon (UCPNANu). 

(2008). Nutrition du Nourrisson et du Jeune Enfant: Bonjan fason pou bay tibebe manje depi l fèk fèt jouk li rive 24 

mwa. 

 Li gwosi – itilize kat chemen lasante (si tibebe a pa pran pwa ase, ankouraje 

manman an ale nan sant sante ki pi pre l la). 

Ki benefis ki genyen lè manman ki genyen VIH bay tibebe yo lèt bebe?  

 

Se youn nan fason pou fè timoun nan pa pran VIH nan men manman yo; genyen yon pakèt 

sibstans nitritif ak vitamin tibebe yo bezwen nan lèt bebe; lèt bèf ak lèt kabrit pa bon pou timoun 

ki poko genyen 9 mwa, epi timoun yo kapab vin malad anpil oubyen yo kapab pa byen nouri si yo 

bwè li; sant sante a bay lèt bebe gratis. 

 

Kisa ki rive si gen de lè yon manman ki VIH-pozitif bay tibebe li a tete epi lòt lè li bay li lèt 

bebe osinon lòt kalite manje lòt fwa?  

 

Sa rele “mikse manje.” Li trè danjre paske bebe a pi fasil pran VIH nan mikse manje pase nan 

pran tete sèlman. 

 

Kisa ASCP a dwe fè 

 Ankouraje fanm yo pou sèvi ak kapòt fanm, osinon ankouraje patnè yo pou sèvi ak 
kapòt gason, epi montre fanm yo ak gason yo kijan pou sèvi ak yo. 

 Ankouraje fanm ansent pou teste pou VIH. 

 Esplike fanm ansent ki VIH-pozitif li pi an sekirite pou akouche nan sant sante pase 

lakay. 

 Fè sant sante a konnen byen vit si yon fanm ki VIH-pozitif akouche lakay li. 

 Asire fanm ansent ki VIH-pozitif genyen kont lèt bebe yo epi yo konnen kijan pou 
prepare li. 

 Asire tout tibebe ki genyen manman yo ki VIH-pozitif ale nan randevou yo chak 
mwa. 

 Yon fwa manman yo kòmanse bay tibebe a lèt nan bibwon ak lòt manje, asire li pap 
bay timoun nan okenn lèt tete.   

 Edike fanm ki VIH-pozitif sou enpòtans sèvi ak lèt bebe. 

 Edike fanm ansent ki VIH-pozitif ki fèk akouche poukisa yo bezwen sèvi ak ARV epi 

ki lè yo dwe vizite sant sante a apre tibebe a fin fèt. 

 Pran enfòmasyon ak enstrikshyon tounèf sou ARV nan sant sante a pou manman ki 
VIH-pozitif ak tibebe li. 

 Gade manman an ki ap bay yon tibebe siwo AZT de (2) fwa pa jou pandan 45 jou 
apre li fin fèt. 

 Fè suivi ak fanm yo epi tibebe yo apre akouchman. 

Imaj lèt pou Tibebe 

Lèt pou tibebe ou lèt manman?  

 

Manman ki gen VIH dwe chwazi si li vle bay tibebe lèt nan bibwon ou lèt manman selman, aprè 

chita pale ak doktè, miss et fanmi li.  

 

Tibebe yo kapab pran VIH nan lèt tete. Nan tan paseyo, Dokte ak Mis yo di ke fanm ki genyen 

VIH pa dwe bay tete, men yo dwe bay tibebe yo lèt bebe sant sante a ba yo a. Men apre anpil etid 

yo vinn we ke si yo bay manman ak ti bebe ARV pandan lap tete sa ap diminye risk pou li bay 

bebe VIH. Let manman an gen anpil avantaj pou bebe a; li pwoteje kont enfeksyon, dyare, li bali 

vitamin, ak eneji lap bezwen jiska 6 mwa. Sa ki pi enpotan fok manman an fe sa yo rele 

alimantasyon matènèl esklizif pandan 6 mwa. Sa vle di fok li pa bay tibebe a anyen ankò menm 

dlo. 

Imaj lèt manman 

Lèt manman 

Pandan 6 premye mwa yo, tibebe a bezwen tete sèlman lajounen kou lanwit. 

 Lèt manman an bay tibebe a kantite dlo ak manje li bezwen pandan 6 premye 

mwa yo.  

 Menm si li pa manje anpil, kontinye bay tibebe a tete paske sa manman an manje 

pa ka deranje kalite ak kantite lèt la. 

 Anvan 6 mwa lestomak ak trip tibebe a wòwòt, se lèt manman li dijere pi byen. 

 Pa bay tibebe a lòt bagay. Sèl lèt manman l, pa ba l ni dlo, ni te, ni okenn lòt likid 

ka p ralanti tibebe a sou jan li ta dwe tete. 

 Lè tibebe a fin souse yon premye tete, li fin rann gaz, ou ka ba l tete nan lòt la si li 

bezwen toujou. Konsa l ap ankouraje lèt la kontinye koule nan toulede tete yo, epi 

tibebe w la a jwenn denye lèt la ki gen grès la nan premye tete a. Lè tibebe la byen 

tete, sa ede manman an pwodwi plis lèt epi vant tibebe la byen plen. 

 Si manman an genyen pwoblem nan tete, ale direkteman nan lopital. 

 

Manman an ta dwe bay tibebe a tete souvan pou w ka gen anpil lèt 

 Bay tibebe a tete lajounen kou lanwit. Yon tibebe dwe tete 8 – 12 fwa pa jou pou 

piti, konsa w ap toujou gen lèt epi tibebe a ap devlope an sante.  

 Pa janm ba l lòt manje tankou lèt atifisyèl pou tibebe, dlo, oswa te. Se sa yo rele 

nan lang franse « alimentation mixte ». 

 Si tibebe a ap dòmi oswa si l malad fòk manman an reveye l pou ba l tete. 

 Pa tann tibebe a kriye pou ba l tete. Men siy ki ka montre li grangou : 

o Lè li ap bat kò l 

o Lè bouch li louvri, l ap vire tèt li a dwat a gòch 

o Lè li mete lang li deyò epi l ap rantre l tanzantan 

o Lè li ap souse dwèt oswa ponyèt li yo. 

 Lè tibebe a fin souse yon premye tete, li fin rann gaz, manman an ka ba l tete nan 

lòt la si li bezwen toujou. Konsa l ap ankouraje lèt la kontinye koule nan toulede 

tete yo, epi tibebe ap jwenn denye lèt la nan premye tete a. Lè w chanje tete a twò 

vit, sa fè l pèdi denye lèt ki gen grès la, ki nourisan pou li epi ki vant li. 

 Si manman an ta remake lèt li relanti apre yon gwo emosyon (tranbleman tè, 

siklòn, lanmò), oubyen li pa t menm kote ak tibebe l pandan yon tan, manman an 

dwe mete tibebe nan tete pi souvan epi lèt la ap retounen kòmsadwa. 

 Pa sèvi ak bibwon, sousèt oswa gode ak bèk. Yo difisil anpil pou netwaye epi yo 

ka lakòz maladi dyare. 

Enfòmasyon pou pa bliye : 

 

Si yon manman panse tete l yo pa gen ase lèt, pale avè l, ankouraje l kwè nan tèt li, ba li  

konsèy sou divès pozisyon pou l mete tibebe l la poul pran tete a byen. Esplike l ke tibebe 
l la ap jwenn ase lèt lè : 

 Li pa mèg (oubyen li vin pran pwa si li te mèg) 

 Li byen vini pou laj li 

 Li pipi klè 6 fwa oubyen plis pa jou (si tibebe a tap bwè sewòm oral enfòmasyon 

sa a pa itil). 

 Li gwosi – Yon ASCP, oubyen Mis ap di ou sa le fin pran pwa l (si tibebe a pa 

pran pwa ase, ankouraje manman an ale nan sant sante ki pi pre l la). 

Lèt ti bebe 

 

Pou manman ki deside pa bay tibebe yo tete, li enpotan anpil pou yo verifye kapasite yo genyen 

pou yo jwen let bebe a, paske jan nou te di li pandan 6 premye mwa yo tibebe a dwe pran yon sèl 

kalite lèt. 

Imaj sou bay tete 

ModilVII: Enfeksyon moun pran nan fè bagay (ETS) 

 

Kontèks 

VIH se yon enfeksyon ki pase de moun a moun nan fè bagay. Li pi fasil pou li antre sou yon 

moun ki deja gen youn nan maladi yo trape nan fè bagay yo. Pi gwo diferans ki genyen ant VIH 

ak lòt maladi yo trape nan fè bagay yo se VIH  kronik, pa gen gerizon pou li - yo kab sèlman 

kontwole l, alòske gen gerizon pou pi fò lòt yo. ASCP yo fèt pou yo enfòme sou jan yo trape 

maladi nan fè bagay, sentòm yo, ak tretman pou yo. Yo fèt pou yo konnen tou fason pou yo 

montre manm kominote yo kijan pou yo evite trape maladi nan fè bagay, epitou bay moun ki gen 

sentòm nenpòt ki maladi sa yo konsèy sou jan pou al teste epi jwenn trètman. Modil sa a ap ba 

yo bonjan zouti pou yo fè travay sila a.  

 

Objektif 

Nan fen modil sa a, patisipan yo pral kapab: 

a. Esplike sa yon enfeksyon ki trape nan fè bagay ye.  

b. Esplike kijan enfeksyon sa yo pase de yon moun a yon lòt. 

c. Konpare, sa vle di demontre sa ki menm ak sa ki diferan nan VIH ak lòt maladi ki trape 

nan fè bagay. 

d. Rekonèt sentòm maladi ki trape nan fè bagay. 

e. Fè lis fason pou yon moun pwoteje tèt li kont maladi ki trape nan fè bagay. 

f. Esplike nesesite pou yon patnè nan yon koup al pran tès si yo dekouvri lòt la gen yon 

maladi ki trape nan fè bagay. 

g. Pataje enfòmasyon sou prevansyon ak tretman maladi ki trape nan fè bagay ak manm 

kominote yo. 

h. Ankouraje nenpòt ki moun ki gen sentòm yon maladi ki trape nan fè bagay  al fè 

ekzamen VIH.   

 

Pati Enpòtan yo 

 Li pi fasil pou moun ki deja gen yon maladi ki trape nan fè bagay pran VIH pase moun ki 

pa genyen okenn nan maladi sa yo. 

 Moun kab pran maladi ki trape nan fè bagay lè yo fè bagay ak yon moun ki kontamine. 

 Si yo dekouvri yon moun gen maladi ki trape nan fè bagay, se pou patnè li a al fè 

ekzamen prese prese. 

 VIH se yon maladi ki trape nan fè bagay. 

 Anpil fwa, moun pa konn si yo gen maladi ki trape nan fè bagay pase yo pa gen okenn 

sentòm. 

 Apa pa fè bagay ditou, pi bon pwoteksyon kont maladi ki trape nan fè bagay se sèvi ak 

kapòt. 

 ASCP yo dwe montre manm nan konimote yo tout sa yo dwe konnen sou maladi ki trape 

nan fè bagay. 

Sesyon 1 

Aspè Medikal Enfeksyon ki Simaye nan fè Bagay (ETS) 

 

Objektif 

Apre nou fin wè pati sa, nap kapab: 

 Esplike sa yon enfeksyon ki simaye nan fè bagay (ETS) ye. 

 Esplike kijan ETS simaye. 

 Konpare VIH ak lòt ETS. 

 Rekonèt sentòm ETS yo. 
 

Kisa ki ETS, epitou kijan yo simaye?  

Yon ETS se yon enfeksyon ki simaye nan fè bagay – se yon maladi ki pase de yon moun a yon lòt 

lè yo fè bagay.) 

Èske HIV se yon ETS? 

Wi 

 

Poukisa li enpòtan pou reflechi sou VIH ak lòt ETS ansanm? 

VIH se yon ETS, men alòske gen tretman pou prèske tout lòt ETS yo, pa genyen pou VIH.  Epitou 

li pi fasil pou ou trape VIH si ou deja gen yon ETS, epi li pi fasil pou ou trape ETS si ou déjà gen 

VIH. Kidonk, li espesyalman enpòtan pou fè prevansyon ETS si ou déjà gen VIH. Si ou trape ETS 

pandan ou gen VIH, li enpòtan anpil pou yo detekte l bonè epi fè yon tretman konplè. 

 

Ki sentòm ETS prezante? 

  

Ekoulman nan pijon, gratèl nan bouboun, ekoulman nan bouboun, doulè lè ou ap fè bagay, boule 

lè ou ap pipi, bouton maleng oswa zanpoud sou pijon ou, bouton maleng oswa zanpoud nan 

bouboun, doulè anba tivant. Trè souvan, konjonktivit (enfeksyon je) kay yon tibebe ki fèk fèt se 

yon siy manman l gen yon ETS 

 

 

Sentòm ETS 

 

Gratèl oswa ekoulman nan bouboun 

Boule pandan n ap pipi 

Ekoulman nan pijon 

Bouton maleng oswa zanpoud nan pijon oswa bouboun  

Doulè nan fè bagay 

Doulè anba ti vant 

Enfeksyon je kay tibebe ki fenk fèt 

Sesyon 2 

Tretman ak Prevansyon Enfeksyon ki Trape nan fè Bagay (ETS) 

 

Objektif 

Apre nou fin wè pati sa, nap kapab:  

 

 Rekonèt sentòm ETS yo. 

 Site fason pou pwoteje kont ETS. 

 Esplike enpòtans pou moun ki nan fè bagay ansanm al fè ekzamen si yo dekouvri youn 

ladan yo gen ETS. 

 Pataje enfòmasyon sou fason pou fè prevansyon ak tretman ak manm kominote yo. 

 

ETS yo 

Lè yon moun gen yon sentòm ETS, li dwe ale nan sant sante tousuit. Gen tretman pou prèske 

tout ETS yo, men si yo pa trete yo tousuit yo kab lakòz lòt pwoblèm, espesyalman pou fanm 

ansent ak moun k ap viv ak VIH/SIDA. ETS ki pa trete kab fè yon moun vin esteril sa vle di pa 

kab fè pitit.  

Li espesyalman enpòtan pou yon fanm ansent ki gen ETS al fè ekzamen paske ETS la kab lakòz 

pwoblèm nan gwosès la oswa li ka rann tibebe a malad. Si yon tibebe fèt lakay, se pou ou tcheke 

je tibebe a pou ou wè si yo wouj, anfle, oswa gen yon likid epè, blan k ap koule ladan yo. Si 

tibebe a prezante okenn nan sentòm sa yo, li kab gen yon enfeksyon yo rele konjonktivit. Sa 

kapab yon siy manman an gen yon ETS. Se pou ou ankouraje manman an ale ansanm ak tibebe a  

nan sant sante a tousuit. 

Lè yon moun gen ETS li kab trape VIH ou lòt ETS pi fasilaman, epitou moun ki gen VIH kab 

trape ETS pi fasil tou. Li enpòtan pou n sonje fanm pa fasil montre okenn siy oswa sentòm lè yo 

gen ETS. Se pou sa yo ta dwe fè tès ETS pou fanm chak fwa sa posib, epitou yo ta dwe resevwa 

tretman ETS si yo ansent oswa si mari yo gen yon ETS. 

 

 

Menm si se premye fwa y ap fè bagay, ou menm si yo se madanm ak msye, li enpòtan pou yo fè 

ekzamen ETS. Si se premye fwa ou ap fè bagay ak yon moun, ou vle asire ou moun nan pa deja 

gen yon ETS. Epitou si yo jwenn oumenm ou gen yon ETS, se pou moun ou nan fè bagay ak yo 

al pran tès tou pou yo wè si ou pa simaye l ba li/yo. 

Abtinans, sa vle di pa fè bagay, se meyè fason pou anpeche ETS simaye. Pou moun ki nan fè 

bagay, kapòt fi ak kapòt gason se pibon fason pou enpeche ETS simaye. 

Si yon moun gen ETS, li enpòtan anpil pou yo fè tès VIH pou li.  Rekòmande yo al fè ekzamen 

VIH nan sant sante a. 

Istwa an Imaj 1: Siy ak Sentòm ETS 

 Mete Tout imaj sa yo 

 

 

Picture 1: Sansasyon boule pandan n ap fè pipi  

Picture 2: Ekoulman nan bouboun 

Picture 3: Bouton-maleng oswa zanpoud nan ti pati  

Picture 4/5: Gratèl nan ti pati 

Picture 6: Doulè lè n ap fè bagay 

Picture 7: Tout moun nan imaj yo nan saldatant nan klinik doktè a  

Picture 8: Doktè a di yon msye nan dènye imaj la “ETS”. Msye a parèt pè epi nan yon balon ki 

montre panse l imajinen yon sèn nan simityè oswa antèman. 

Picture 9: Doktè a bay msye a yon boutèy medikaman, epi souri ak li. Msye a parèt kontan, epi 

lonje men l pran medikaman an. 

 

Istwa an Imaj 2: Fè Ekzamen ETS  Avan nou Fè Bagay 

 Mete imaj sa yo 

Picture 1: Mesye a ap file yon fi, li vle bo l, pandan l ap gade chanmakouche a; fi a ap reziste. 

Picture 2: Fi a ap mande “Tès?” (Sa souzantann, èske msye a fè ekzamen ETS ak VIH?) 

Picture 3: Msye a parèt anbarase, li di “Non,” fi a montre msye a wout pòt la. 

Picture 4: Yon lòt jou, msye a pale fi a de vizit li fè kay doktè, fi a ap souri. 

Picture 5: Fi a parèt enterese, msye a di, “Tès!” 

Picture 6: Fi a parèt jennen epi li di “Non…” 

Picture 7: Yon lòt jou, fi a pale msye a de vizit li fè kay doktè, msye a ap souri. 

Picture 8: Msye a ak fi a enterese youn nan lòt; ni gason an ni fi a rale kapòt yo. 

 

  



 65 DRAFT MANYÈL ORYENTASYON ASCP SOU VIH/SIDA KOMINOTÈ NAN KAD PWOJÈ 

SSQH-CS. 

 

Sesyon 3 

Kote sosyal Enfeksyon ki Transmèt Seksyèlman (ETS) 

 

Objektif 

 

Apre nou fin wè pati sa, nap kapab: 

 Pataje ak manm kominote yo enfòmasyon sou prevansyon ak tretman ETS.  

 Ankouraje nenpòt moun ki prezante ETS al fè ekzamen VIH. 

Kisa ASCP yo dwe fè 

 Esplike pasyan yo ak manm kominote yo jèm ki viv nan zòn ki gen imidite tankou 

bouch, bouboun, pijon, ak gòj fè ETS simaye; yo pase de yon moun a yon lòt lè yo fè 

bagay si youn deja gen maladi a. 

 Esplike pasyan yo ak manm kominote yo kijan yo kab evite ETS: si yo pa fè bagay 

ditou, si yo sèvi ak kapòt pou gason, oswa kapòt pou fanm. 

 Ankouraje moun ki gen sentòm ETS al fè ekzamen ETS ansanm ak VIH. Men kèk 

nan sentòm ETS yo: ekoulman nan pijon, gratèl ak ekoulman nan bouboun, doulè lè 
ou ap fè bagay, sansasyon boule lè ou ap pipi, bouton maleng ak zanpoud nan pijon, 

bouton maleng ak zanpoud nan bouboun, doulè anba tivant.  

 Sonje fanmm raman prezante siy oswa sentòm ETS. Ankouraje fanm yo ale fè 
ekzamen ETS chak fwa sa posib epitou suiv tretman ETS si yo ansent ou si moun yo 

nan fè bagay ak li a gen yon ETS.  

 Ankouraje madanm oswa misye moun yo dekouvri ki gen ETS ale fè ekzamen ETS 
ansanm ak VIH. 

Modil VIII: Konpòtman Negatif (Taye Bonèt pou Moun) ak Diskriminasyon  

 

Kontèks 

Lè moun panse epi aji nan fason ki negatif fas a kèk lòt gwoup moun, yo vin devlope konpòtman 

negatif (Taye bonèt pou moun) ak diskriminasyon kont gwoup moun sa yo. Pou anpil rezon, taye 

bonèt ak diskriminasyon kreye anpil difikilte pou moun k ap viv ak VIH/SIDA. Lakrent pou taye 

bonèt lonjèt ak diskriminasyon dekouraje anpil moun ale fè ekzamen, anpeche yo pataje 

kondisyon VIH pozitif yo ak moun yo nan fè bagay ak yo, epitou anpeche yo ale nan sant sante 

pou suiv tretman, jwenn swonyaj ak sipò yo ta bezwen. Taye bonèt lonje dwèt ka mennen 

izolman, vyolans, abandon, ak destriksyon koneksyon sosyal nan kominote a.  

Objektif modil sa a se pou ede akonpayatè yo konprann epi rekonèt sa taye bonèt lonje dwèt ak 

diskriminasyon ye, pran konsyans kijan pwòp atitid pa yo kab ankouraje epi mennen taye bonèt 

ak diskriminasyon, pran konsyans de pwòp atitid ak konpòtman pa yo fas a moun k ap viv ak 

VIH/SIDA, epi diminye taye bonèt ak diskriminasyon nan kominote pa yo. 

 

Objektif 

Nan fen modil sa a, patisipan yo pral kapab: 

 Idantifye ki pwoblèm ak difikilte moun ki sibi diskriminasyon paske y ap viv ak 

VIH/SIDA rankontre.  

 Defini epi rekonèt atitid ak konpòtman negatif fas a moun ki gen VIH/SIDA. 

 Idantifye sa ki lakòz atitid ak konpòtman negatif ansanm ak diskriminasyon kont moun ki 

gen VIH/SIDA. 

 Dekri konsekans atitid ak konpòtman negatif ansanm ak diskriminasyon kont moun ki 

soufri ak VIH/SIDA. 

 Pran konsyans kijan pwòp konpòtman ak atitid yo k ap lakòz diskriminasyon epitou kijan 

atitid sa yo kapab afekte travay yo  

 Fè lis teknik akonpayatè kab itilize pou diminye atitid ak konpòtman negatif ansanm ak 

diskriminasyon lè yo konsidere VIH/SIDA nan kominote yo sèvi yo. 

 

Pati enpòtan yo 

 Yon Bonèt taye se yon santiman wont ak dezonè yo asosye ak yon moun paske yo panse 

li yon jan diferan oswa li aji yon fason ki pa akseptab pou sosyete kote l ap viv la. Se 

rezilta atitid negatif; se rezilta sa moun panse. 

 Diskriminasyon vle di trete yon moun yon fason ki enjis oswa aji yofason ki pa jis kont 

moun nan jis paske moun panse li on jan diferan. Se yon bagay moun fè. 

 Anpil fwa moun pa pale de VIH, yo pa apran sa li ye, kijan pou evite atrape l, oswa kijan 

pou trete l paske yo krenn atitid negatif ak diskriminasyon. 

 Lè akonpayatè  yo oubyen ASCP  yo bay moun bonjan enfòmasyon sou VIH, bay bon 

egzanp, epi ofri moun ki gen maladi a sipò, swenyaj, ak tretman yo bezwen, yo kab ede 

diminue atitid negatif ak diskriminasyon ki egziste nan kominote a. 

 Akonpayatè yo oubyen ASCP fèt pou yo konsyan de pwòp atitid yo ki ta kab ede 

kontinye atitid ak konpòtman negatif ansanm ak diskriminasyon epitou yo dwe bay bon 

egzanj sou jan pou yo respekte epi trete tout moun egal-ego. 

Sesyon 1 

Fè Esperyans Atitid Negatif ak Diskriminasyon  

 

Objektif 

Apre nou fin wè pati sa nap kapab: 

 Idantifye ki pwoblèm ak difikilte moun ki sibi diskriminasyon paske y ap viv ak 

VIH/SIDA rankontre. 

 

 

Konsèy: Sesyon sa a kab fè kèk patisipan sonje esperyans negatif ki te fè yo mal nan lavi yo, 

epitou yo kab reyaji ak anpil emosyon. Anvan ou kòmanse, atire atansyon patisipan yo sou sa epi 

mande yo respekte esperyans lòt patisipan ansanm ak fason yo reponn ak emosyon yo. Pare ou 

pou ou reponn jantiman ak konpreyansyon si kèk patisipan sonje esperyans twoublan yo te fè.   

 

 

Esplike souvan moun k ap viv ak VIH/SIDA oswa lòt maladi gen santiman izolman dezonè ak 

neglijans sa a. Mande patisipan yo fèmen je yo pandan ou ap poze lòt kesyon sa yo. Di yo pa 

reponn kesyon yo fò, sèlman reflechi sou repons yo nan kè yo. Fè yon ti poze apre chak kesyon 

pou bay patisipan yo tan pou panse ak repons yo. 

 Èske ou ka panse a yon moman nan lavi ou lè ou te santi ou izole oubyen lòt 

moun te rejte ou? 

 Nan ki sitiyasyon sa te rive – poukisa li te rive? 

 Kijan sa te fè ou santi ou lè lòt moun te izole oswa rejte ou? 

 Èske esperyans sa a te chanje ou yon fason oswa yon lòt? 

 

Ki koneksyon sa genyen ak wòl nou kòm akonpayatè?  

 

Santiman izolman oswa rejè kapab afekte atitid yon moun, lavi l epi menm sante l. Se pou sa li 

enpòtan anpil pou akonpayatè yo rekonèt lè pasyan yo ap fè esperyans sa yo epi fè sa ki nesesè 

pou korije sitiyasyon an. Akonpayatè yo fèt pou trete tout pasyan ak respè ak diyite, konprann ki 

konsekans sa kab genyen lè lòt moun trete pasyan yo mal, montre konpreyansyon, etc. 

Sesyon 2 

Definisyon, Kòz, ak Konsekans Atitid Negatif (Taye Bonèt) ak 

Diskriminasyon 

 

 

Objektif 

Apre nou fin wè pati sa, nap kapab :  

 Defini epi rekonèt atitid negatif ak diskriminasyon kont moun ki gen VIH/SIDA. 

 Idantifye sa ki lakòz atitid negatif ak diskriminasyon kont moun ki soufri ak VIH/SIDA. 

 Dekri ki konsekans atitid negatif ak diskriminasyon kont moun ki soufri ak VIH/SIDA 

genyen. 

 

Anpil moun gen lide negatif (atitid) oswa move opinyon sou moun kap viv ak VIH/SIDA. 

Site kèk nan lide negatif ak move opinion sa yo.  

 

Moun k ap viv ak VIH/SIDA  pa bon moun epi yo sal; yo merite VIH la paske yo te fè yon move 

bagay; yo frivòl, yo fè bagay ak anpil moun; yo pran dwòg, yo pa fidèl, yo twonpe mari oswa 

madanm yo; yo gen malediksyon; Bondye ap pini yo; yo pòv, yo pa ta dwe ale lekòl, legliz, 
elatriye.) 

Kijan ou panse lide negatif  sa yo (atitid) afekte moun k ap viv ak VIH/SIDA ansanm ak 

kominote kote y ap viv yo? 

  

Lide sa yo kab fè moun k ap viv ak VIH/SIDA moun nan fanmi yo, ansanm ak moun k ap pran 

swen yo a santi yo koupab, wont; yo kab fè moun ki gen VIH/SIDA a viktim diskriminasyon, 

move tretman, epitou yo kab kreye divizyon andedan kominote yo, etc.) 

 

 Diskriminasyon 

Atitid negatif kont diferan gwoup mou kab antrene diskriminasyon. Pa egzanp, Ana se pi bon 

elèv nan Klas 4 la. Papa l fèk sot mouri ak SIDA epi manman li ak tifrè li a VIH pozitif.  

 

Diskriminasyon se pa yon fason jis pou trete oswa aji ak yon moun paske ou gen atitid negatif 

kont moun sa a.  

Site kèk fason yo diskrimine kont moun k ap viv ak VIH/SIDA.  

 

Yo manke yo dega epitou yo fè tripotaj sou do yo; lasosyete izole yo; si se timoun yo pa pèmet yo 

al lekòl; yo pa pèmèt yo jwenn tretman medikalt; yo pa pèmèt yo patisipe nan aktivite tankou 

maryaj, antèman, yo refize ba yo travay; moun derifize chita bò kote yo, manje sou menm tab ak 

yo, touche yo, elatriye. 

Sa ki Lakòz Atitid Negatif ak Diskriminasyon 

 

 

Kèk nan rezon ki lakòz diskriminasyon se: pa ase enfòmasyon; lakrent ak move lide yo genyen 

sou fason maladi a simaye; lakrent maladi ak lanmò; jijman moral ak sa yo imajinen sou moun k 

ap viv ak VIH/SIDA. 

 

Konsekans Atitid Negatif ak Diskriminasyon  

Kèk nan konsekans atitid negatif ak diskriminasyon se: 

 Yo fè moun pa al fè ekzamen oswa chèche tretman. 

 Yo fè moun santi yo izole poukont yo epi yo tris. 

 Yo fè moun pa avèti moun y ap fè bagay ak yo kondisyon VIH-pozitif yo. 

 Yo fè plis moun kite lekòl anvan yo fini. 

 Yo antrene vyolans ak abandon. 

 Yo rann pwoblèm VIH la pi difisil. 

 

Benefis yo ta tire si Atitid Negatif ak Diskriminasyon ta Diminye  

Kèk nan benefis yo ta tire si diskriminasyon ta diminye se: 

 Plis moun pral fè ekzamen epi resevwa tretman, epi yo va pi konfòtab pou enfòme 

moun yo fè bagay ak yo si yo VIH-pozitif. 

 Timoun ap kapab ale lekòl. 

 Mwens moun ak VIH ap resevwa move tretman oswa retwouve yo abandonnen. 

 Moun k ap viv ak VIH/SIDA p ap tèlman tris oswa izole poukont yo. 

 

Fason pou Evite ou Diminye Atitid Negatif ak Diskriminasyon 

 

Pran konsyans de pwòp atitid negatif pa ou. Enfòme, anseye moun nan kominote ou an sou 

VIH/SIDA. Korije enfòmasyon ki pa kòrèk ansanm ak lejann sou VIH/SIDA. Fè moun konnen 

danje ki genyen nan atitid negatif ak diskriminasyon. Bay bon egzanp respè epi pran ka moun k 

ap viv ak  VIH/SIDA. Ankouraje moun k ap viv ak VIH/SIDA dyaloge ak manm kominote a sou 

maladi a ak diskriminasyon.  

Sesyon 3 

Evite Atitid Negatif (Taye Bonèt) ak Diskriminasyon  

 

 

Objektif 

Apre nou fin wè pati sa, nap kapab: 

 Rekonèt kijan pwòp atitid pa yo kapab mennen diskriminasyon epitou ki enfliyans atitid 

sa yo kapab genyen sou travay yo. 

 Fè lis teknik akonpayatè kapab itilize pou diminye atitid negatif ak diskriminasyon kont 

VIH/SIDA nan kominote yo. 

 

Li enpòtan anpil pou ou konprann pwòp atitid ak kwayans pa ou sou moun ou panse ki diferan.  

Ou pral travay trè pwòch ak moun ki VIH-pozitif. Kòm akonpayatè, ou ap oblije montre pasyan 

ou yo ou respekte yo, epitou ede evite atitid negatif ak diskriminasyon andedan kay ak kominote 

kote ou travay yo. 

 

Kòm akonpayatè, site kèk aksyon ou kab fè pou evite atitid negatif ak diskriminasyon kont 

moun ki soufri VIH/SIDA. 

 Fè atansyon a pwòp atitid negatif pa ou ki ta kab ouvè chemen pou diskriminasyon. 

 Bay moun nan kominote ou an bonjan enfòmasyon sou VIH/SIDA.  

 Korije tout malantandi ak lejand sou VIH/SIDA.  

 Pale ak moun sou danje atitid negatif ak diskriminasyon kab prezante.  

 Bay bon egzanp nan fason ou respekte moun k ap viv ak VIH/SIDA epi pran ka yo.  

 Pou ogmante jan moun konprann, envite moun k ap viv ak VIH/SIDA vin chita koze 

ak manm kominote yo sou VIH/SIDA ansanm ak atitid negatif ak diskriminasyon 

kont moun ki gen maladi a. 

Sesyon 4 

Evalyasyon Atitid Negatif (Taye Bonèt) ak Diskriminasyon 

 

 

Objektif 

APre nou fin wè apti sa, nap kapab: 

 Defini epi rekonèt taye bonèt ak diskriminasyon. 

 Idantifye sa ki lakòz taye bonèt ak diskriminasyon. 

 Dekri konsekans taye bonèt ak diskriminasyon. 

 Rekonèt kijan pwòp atitid pa yo kab antrene diskriminasyon epitou kijan atitid sa yo 

enfliyanse travay y ap fè a. 

 Fè lis teknik akonpayatè yo kab itilize pou diminye atitid negatif ak diskriminasyon an 

rapò ak VIH/SIDA nan kominote yo a. 

 

Poukisa li enpòtan pou nou konfronte atitid negatif ak diskriminasyon kont moun k ap viv 

ak VIH/SIDA?  

Moun ki viktim diskriminasyon ap santi yo tris epi izole pou kont yo; moun ki gen VIH/SIDA ap 

kache kondisyon yo a; moun ap derefize al pran tès, sa pral agrave pwoblèm VIH la; moun ki 

gen VIH p ap jwenn tretman, elatriye. 

Kijan nou kab diminye atitid negatif ak diskriminasyon kont moun k ap viv ak VIH/SIDA 

nan kominote ou la?  

Korije malantandi ak lejand sou VIH/SIDA; pale ak moun de danje atitid negatif ak 

diskriminasyon prezante; bay bon egzanp; aprann moun nan kominote ou an sa yo dwe konnen 

sou VIH/SIDA, elatriye. 

Etid Ka 1 

 

 

Chak semenn fi sa a al legliz. Yon jou li tonbe malad byen grav epi li pa kapab al legliz ditou. 

Tout vwazinaj panse li gen VIH. Finalman, fi a al nan sant sante a epi li kòmanse pran 

medikaman ki fè l miyò. Li vin kapab rekòmanse al legliz ankò, men kounyeya lè l ale, pèsonn p 

ap chita  bò kote l. Tout moun kontinue kwè li gen VIH.  

 

Kesyon  

1. Kisa ki pa bon nan sitiyasyon sa a?  

2. Poukisa ou panse pyès moun p ap chita kote fi sa a?  

3. Kijan ou panse sa fè li santi l?  

4. Kisa ou ta kab fè nan sitiyasyon sa a pou ede fi sa a?  

5. Kisa ou  te kab fè nan sitiyasyon sa a pou ede diminye diskriminasyon an?  

 

Etid Ka 2 

Imaj infimyè a 

  

Yo entène fi sa a lopital. Enfimyè sa a gen responsablite pou pran swen l. Pandan l ap li dosye fi 

a, enfimyè a dekouvri pasyan an gen VIH. Enfimyè a derefize pale ak pasyan an oubyen ede l lè 

li bezwen leve sou kabann lan. Sèl sa enfimyè a fè se bay pasyan an medikaman l, men li toujou 

mete gan ak mas nan figi l anvan l fè sa.  

 

Kesyon  

1. Kisa ki pa bon nan sitiyasyon sa a?  

2. Èske enfimyè a ap diskrimine kont pasyan an? Kouman sa?  

3. Èske li nesesè pou enfimyè a mete gan ak mas nan figi l pou li bay pasyan an medikaman 

l?  

4. Kijan VIH simaye?  

5. Si ou ta wè yon bagay konsa rive yon pasyan ou lè ou al rann li vizit lopital, ki sa ou ta 

kab fè?  

 

Etid Ka 3 

Fi sa a se yon pasyan. Ou rann li vizit epi ba li medikaman l chak jou. Yon jou lè ou rive lakay li, 



 74 DRAFT MANYÈL ORYENTASYON ASCP SOU VIH/SIDA KOMINOTÈ NAN KAD PWOJÈ 

SSQH-CS. 

 

mari l rele ou deyò apa epi mande ou pou ki rezon ou ap ba li medikaman chak jou. Li egzije ou 

pou ou di l si madanm li gen VIH. Ou reponn li wi se sa li genyen men li bezwen pran 

medikaman sa yo chak jou pou li kab kontinye viv an sante epi mennen yon vi nòmal.  

 

Lelandemen lè ou vin pou bay fi a medikaman l, ou jwenn mari l ap bat li. Mari a ap rele joure, 

“Ou salòp! Ou gen VIH! Ou ap kouche ak lòt nèg! M ap fout kite ou!”  

 

Kesyon:  

1. Kisa ki pa bon nan sitiyasyon sa a?  

2. Kisa pou akonpayatè a te fè lè mari a mande enfòmasyon sou kondisyon VIH madanm li?  

3. Poukisa ou panse fi a pa te di mari l li gen VIH?  

4. Èske ou panse sitiyasyon tankou sa a rive tout bon?  

5. Èske ou panse moun vrèman pè al fè ekzamen poutèt fason yo trete yo annapre? Bay kèk 

egzanp.  

6. Apre akonpayatè a fin temwen mari a ap bat madanm li, kisa li ta dwe fè?  

 

Kisa ASCP yo dwe fè 

 Enfòme epi anseye moun nan kominote ou yo sou VIH/SIDA – kijan li simaye, kijan 
pou evite l, epitou jan yo trete l– ansanm ak jan moun kab byen viv lavi yo menm si 

yo gen VIH. 

 Pran konsyans de pwòp atitid pa nou ki ta kab ankouraje diskriminasyon kont moun k 
ap viv ak VIHl/SIDA. 

 Korije tout malantandi oswa lejand sou VIH/SIDA nan kominote ou an. 

 Pale ak moun sou danje atitid negatif ak diskriminasyon prezante. 

 Bay bon egzanp montre respè pou moun ki gen VIH/SIDA epi pran ka yo. 

 Pou ede konprann pwoblèm nan, envite moun ki gen VIH/SIDA vin dyaloge ak 

manm kominote yo sou VIH/SIDA ansanm ak atitid negatif ak diskriminasyon kont 
moun k ap viv ak maladi a.  

Modil IX: Bonjan Kominikasyon ak Pwoblèm Sikolojik ak Sosyal  

 

Kontèks 

VIH/SIDA gen yon kokenn chenn efè sou moun, fanmi, fwaye, ansanm ak kominote. Se yon 

pwoblèm medikal ki gen konsekans sosyal, epsikolojik, ak ekonomik. Gras a jefò moun, manm 

fami yo, ak manm kominote yo, moun k ap viv ak VIH/SIDA kapab resevwa sipò yo bezwen 

pou twoke kòn ak maladi a. Modil sa a pral ede akonpayatè yo konprann pwoblèm epsikolojik ak 

sosyal ki asosye ak VIH/SIDA epitou ofri yo teknik ak zouti ki nesesè pou yo sipòte moun k ap 

viv ak VIH/SIDA. 

 

Objektif 

Nan fen modil sa, nou pral kapab 

a. Esplike kijan VIH/SIDA kapab afekte moun, fanmi, fwaye, ak kominote. 

b. Idantifye fason kominote a kapab sipòte moun k ap viv ak VIH/SIDA. 

c. Dekri faktè epsikolojik ak emosyonèl moun ki gen VIH/SIDA ap fè fas.                                                  

d. Rekonèt siy depresyon epi refere pasyan ki gen siy say o bay yon travayè sosyal oswa 

yon doktè.  

e. Idantifye sous sipò (apa ASCP yo) ki kab ede moun ki ap viv ak VIH/SIDA yo fè fas ak 

pwoblèm epsikolojik epi sosyal yo. 

f. Dekri wòl ASCP yo  nan fason yo bay sipò epsikolojik ak sosyal ak moun ki ap viv ak 

VIH/SIDA. 

g. Idantifye epi demontre kominikasyon efikas ak zouti pou ede. 

 

Pati Enpòtan yo 

 VIH/SIDA afekte moun, fanmi, fwaye, ak kominote, epitou li mande konkou tout moun 

pou fè fas ak kriz VIH/SIDA prezante a. 

 VIH/SIDA se yon kondisyon medikal ki gen konsekans sosyal, epsikolojic, ak ekonomik. 

 Kèk nan pwoblèm epsikolojik ak emosyonèl ki asosye ak VIH/SIDA se laperèz, pèt, 

lapenn, kilpabilite, derefize rekonèt epi aksepte sitiyasyon an, kòlè, anksyete, santiman tèt 

ou pa gen valè/enpòtans, depresyon, lide pou touye tèt ou. 

 Kèk nan fason akonpayatè yo kab ofri sipò epsikolojik ak sosyal pou mou ki ap viv ak 

VIH/SIDA se ankouraje pasyan yo rankontre ak lòt moun ki VIH/SIDA, chita koze ak 

lidè relijye yo tankou pè, pastè, ougan oswa chèche konsèy nan men travayè sosyal ak 

doktè. 

 Akonpayatè yo kab ofri sipò pou moun ki ap viv ak VIH/SIDA si yo itilize bon zouti 

kominikasyon tankou montre konpreyansyon kòm si ou te nan plas li, koute ak pasyans 

ansanm ak atansyon, montre respè pou pasyan an, poze kesyon ki pèmet li byen esplike 

sa li vle di olye de reponn wi/non, kenbe tout kominikasyon sekrè. 

 Akonpayatè yo kab ede manm kominote yo konprann VIH/SIDA pi byen, pwoblèm 

epsikolojik ak sosyal ki asosye ak maladi a, ansanm ak fason yo kab sipòte moun k ap viv 

ak  VIH/SIDA. 

  



 77 DRAFT MANYÈL ORYENTASYON ASCP SOU VIH/SIDA KOMINOTÈ NAN KAD PWOJÈ 

SSQH-CS. 

 

Sesyon 1 

Enpak VIH/SIDA  

 

Objektif 

Apre nou fin wè pati sa, nap kapab: 

 Esplike kijan VIH/SIDA afekte moun, fanmi, fwaye, ansanm ak kominote. 

 Idantifye fason kominote a kapab sipòte moun ki ap viv ak VIH/SIDA. 

 

 

Enpak VIH/SIDA sou yon moun 

Gen plizyè fason VIH kapab afekte moun: 

Fizikman: Maladi a kab rann yon moun tèlman fèb li pa kab fè aktivite regilye. 

Ekonomikman: Yon moun ak VIH/SIDA kab pèdi travay li akòz de 

diskriminasyon ou akòz de jan maladi a malmennen l, tout sa kab antrene oswa 

anpire mizè moun nan. 

Sosyalman: Yo kab izole moun nan, ou li kab izole tèt li de lòt moun, yo kab 

chwichwi sou do l oubyen tou yo kab fawouche l, li kab tonbe an disgras devan 

lòt mou; timoun lekòl kab diskrimine kont timoun ki VIH-pozitif. 

Espirityèlman: Yon moun ki ap viv ak VIH/SIDA kab pèdi lafwa epi mande tèt 

li si vreman gen yon bondye. 

 

Enpak VIH sou lafanmi ou fwaye a  

 

Gen plizyè fason VIH kab aji sou fanmi an oswa fwyaye a: 

Sosyalman: Tout fanmi an kab retwouve l izole de rès kominote a si gen 

diskriminasyon kont yo. 

Emosyonèlma ak sikolojikman: Chèf fanmi an kab pa an mezi pou li okipe 

fanmi an, konsa responsabilite lòt yo vin pi plis. Kidonk, timoun kab oblije kite 

lekòl pou al travay, oswa yo menm ka vin tounen chèf fanmi an. 

Ekonomikman: Depans pou swen sante ak medikaman kab vin pi plis; lamizè 

kab ogmante; pran swen òfelen ak lòt timoun vilnerab kab mande pi gwo depans. 

 

Enpak VIH sou Kominote a  

 Gen plizyè fason VIH kab aji sou yon kominote: 

 Edikasyon ap soufri si timoun sispann ale lekòl pou al travay ou okipe moun ki 

malad nan fanmi yo, ou si pwofesè yo enfekte ak VIH/SIIDA kidonk yo pa kab 

travay ankò. 

 Si moun twò malad pou yo travay, kominote a vin pi pòv de –jou-an -jou. 

 Kominote a vin pi estrese pandan plis granmoun ak timoun ap kontinye tonbe 

malad oswa mouri anba VIH/SIDA. Nan ka sa a, kantite òfelen ak fwaye timoun 

ap dirije ogmante, epitou vye granmoun ap pran responsablite pou okipe timoun 

ki rete yo. Nan kote ni manman ni papa malad, anpil timoun oblije pran 

responsablite pou okipe paran yo. 

 Pandan VIH/SIDA ap voye moun nan peyi san chapo, sa kab afekte yon kominote 

epsikolojikman ak espirityèlman tou, espesyalman si manm kominote a pa klè sou 

kijan VIH/SIDA simaye ou kijan yo kab evite l. 

 

Konpasyon, Tolerans, ak Kowoperasyon 

 Se sèlman ak konpasyon, tolerans, ak kowoperasyon yo kapab adrese pwoblèm VIH/SIDA  

Santiman ak esperyans pèsonaj nou te desine yo enplike eleman epsikolojik, tankou emosyon, ak 

eleman sosyal, tankou entèraktion ak lòt moun. Malad yo dekouvri ki gen VIH kab fè fas a 

diferan emosyon.  

Kòm akonpayatè nou dwe kapab rekonèt pwoblèm epsikolojik ak sosyal sa yo pou nou kab byen 

sipòte pasyan nou yo 

Sèvi ak prezantasyon sou gwo fèy papye oswa sou dyapozitif la pou repase kèk nan emosyon 

moun k ap viv ak VIH kab esperimante. 

 

Pwoblèm Sikolojik Moun ki soufri VIH/SIDA Konfronte: Chòk, Derefize reyalite a, ak 

Laperèz 

 Men kèk nan emosyon moun k ap viv ak VIH kapab esperimante: 

Chòk: Yo pa kapab kwè yo VIH-pozitif. 

Denial: Yo derefize aksepte yo VIH-pozitif. 

Laperèz: Yo pè maladi ak lanmò; yo pè sa ki va rive yomenm ak pitit yo; yo pè 

diskriminasyon, izolman, ak pou lòt moun pa rejte yo. 

 

Pwoblèm Sikolojik Moun ki Soufri VIH/SIDA Konfronte: Pèt, Chagren, Lawont ou 

Kilpabilite  

Moun ki gen VIH kapab konfronte tou: 

Pèt: kontwòl, endepandans, kapasite pou okipe fanmi yo, respè fanmi yo ak pa 

kominote yo, konfyans nan tèt yo, ak vale tèt yo. 

Chagren: pou moun pwoch yo ki mouri ak SIDA, pou yomenm ki pral mouri, ak 

konsekans lanmò yo pral genyen sou fanmi yo kite dèyè. 

Lawont ou Kilpabilite: paske yo trape VIH; pou sa yo te konn fè ki lakòz yo 

enfekte, pa egzanp, fè bagay ak plis pase yon moun oswa pran dwòg nan venn yo; 

pou efè sa pral genyen sou moun pwòch yo, espesyalman pitit yo 

Pwoblèm Sikolojik Moun ki ap viv ak VIH/SIDA Konfronte: Kòlè, Anksyete, Vin San 

Fyète 

Moun ki gen VIH kapab konfronte tou: 

Kòlè: Yo kab fache kont tèt yo, kont Bondye, kont moun ki enfekte yo a, ou kont 

lasosyete pou fason yo trete moun ki gen VIH/SIDA. Nan kèk ka, kòlè sa a konn 

fè yo pa sèvi ak kapòt pou yo kontinye simaye enfeksyon an pou yo pa sèl moun 

ki enfekte ak VIH/SIDA. 

Anksyete: Yo gen anksyete sou fason maladi a pral pwogrese epi tou sou sa ki va 

rive yo. 

Vin San Fyète: Santiman sa a kab pran nesans lè moun ki pwòch malad la ak 

kominote a rejte l oswa lè li vin pa kapab travay, okipe fanmi l oswa patisipe nan 

aktivite sosyal. 

 

Pwoblèm Sikolojik Moun ki ap viv ak VIH/SIDA Konfronte: Depresyon ak Lide Touye Tèt 

yo 

Moun ki gen VIH kapab konfronte tou: 

Depresyon: Nan pami siy yo nou kab jwenn anpil ou pa ase somèy, manje twòp 

ou pa manje ditou, moun nan akaryat, santiman pa gen okenn espwa, mank enterè 

pou evenman sosyal  ak aktivite woutin chak jou. 

Lide Touye Tèt yo: Gwo depresyon kab bay moun nan lide touye tèt li.  

 

Se pa sèlman grenn moun VIH/SIDA afekte, li afekte tout kominote a. VIH/SIDA se pa 

sèlman yon kondisyon medikal – li gen konsekans sosyal, ekonomik, emosyonèl, ak espirityèl 

tou. 

  

Moun gen diferan reyaksyon lè yo aprann yo VIH-pozitif epitou yo kab esperimante diferan 

emosyon nan diferan moman. Lè moun ki soufri ak VIH/SIDA kapab pran san yo pou yo fè fas 

ak santiman chòk, kòlè, lawont, depresyon, ak lakrent, yo rive nan yon etap kote epsikolojikman 

yo pare pou aksepte pwoblèm nan epi konsantre tout atansyon ak enèji yo sou viv an sante ak 

nan yon fason ki ba yo satisfaksyon. Se sèlman ak konpasyon, tolerans ak kowoperasyon yo kab 

adrese koze VIH/SIDA a. 

Sous Sipò Epsikolojik ak Sosyal  

 Gen plizyè fason pou kore moun k ap viv ak VIH/SIDA, men kèk: 

 Vololontè pou ofri konsèy ak tès  

 Lidè relijye kapab kore moun yo espirityèlman  

 Kominote yo ak manm fanmi yo kapab kore yo tou  

 Travayè sosyal kapab ba yo sipò 

 Akonpayatè kapab kore yo tou 

 

 

 

Sesyon 2 

Kominikasyon Efikas 

 

Objektif 

Apre nou fin wè pati sa, nap kapab: 

 

 Idantifye epi demontre kominikasyon efikas ansanm ak bon jan fason pou ede. 

  

Kisa nou dwe konen : 

Pou nou kapab kore moun ki ap viv ak VIH/SIDA epsikolojikman ak sosyalman, nou dwe byen 

konnen jan pou nou pale ak koute moun epitou gen bonjan fason pou ede. Fason nou kominike 

ak pasyan nou yo epi kore yo endispensab pou siksè nou kòm ASCP. Nou bezwen pratike bonjan 

prensip kominikasyon lè n ap ofri pasyan nou yo sipò epsikolojik ak emosyonèl, lè nap fòme 

kominote a sou VIH/SIDA, ak lè n ap kominike ak sant sante a sou zafè sentòm ak tretman 

pasyan yo. 

 

 

1. Kominikasyon Efikas: Respè, Konpreyansyon (mete ou nan plas moun nan), 

Pasyans 

Bon akonpayatè respekte opinyon ki diferan de pa yo, kwayans ki diferan de pa yo, 

ansanm ak atitid ki diferan de pa yo. Bon akonpayatè byen konsyan de pwòp atitid ak 

kwayans pa yo, epitou pa kite yo deranje oubyen entèfere nan swen yo dwe ofri pasyan 

yo. Bon akonpayatè eseye mete tèt yo nan plas pasyan yo epi imajinen kijan yo dwe santi 

yo. Yo rele sa konpreyansyon – kapasite pou rekonèt epi montre konsiderayson pou 

santiman lòt moun. Bon akonpayatè gen pasyans, sousye l de pasyan yo, epi pran san l 

pou l koute. 

 

2. Poze kesyon, rezime, kenbe tout enfòmasyon sekrè 

Koute byen vle di poze kalite kesyon k ap mennen bonjan dyalòg, tankou “Pale m de…” 

ou “Kijan sa ye lè / Kijan ou santi ou lè…”  

Moun ki konn koute byen pote eklèsisman lè lòt pa byen konprann sa yo di, yo jwenn lòt 

fason pou reesplike epitou yo rezime pwen enpòtan yo. Moun ki konn koute byen asire 

yo tout enfòmasyon pasyan rete sekrè, yo pa pataje yo ak fanmi pa yo oswa ak manm 

kominote a. Lè yo respekte enfòmasyon prive pasyan yo sa ede yo vin jwenn konfyans 

pasyan yo. 

 

 

3. Kominike ak timoun nan nivo pa yo 

Li enpòtan pou nou rankontre timoun nan nivo yo epitou kominike ak yo nan fason ki 

apwopriye pou laj yo. Pa egzanp, timoun piti kab renmen jwèt, maryonèt, desen, ak istwa, 

alòske adolesan kab prefere pale de pwoblèm yo nan gwoup ak lòt jèn laj yo. 

 

Paske yon moun se akonpayatè sa pa vle di pou li di moun sa li panse yo ta dwe fè, oubyen panse 

se li ki gen repons pou tout pwoblèm. Travay yon akonpayatè se ede moun analize pwoblèm yo 

epi konsidere solisyon ki posib. Tout fason pou kominoke nou etidye deja yo endispansab lè nou 

ap rankontre ak pasyan, fanmi yo, ansanm ak manm kominote yo. Pratike teknik kominikasyon 

sa yo va fè moun fè nou plis konfyans epitou va ede nou reyisi nan travay nou kòm ASCP. 

 

Pafwa, kòm ASCP nou kab pa dakò ak fason pasyan nou yo chwazi viv lavi yo. Sepandan, pa 

pòte jijman epi sa pa dwe anpeche nou bay pasyan yo tout swen ki nesesè. Akonpayatè fèt pou 

toujou respekte epi montre konpreyansyon ak konpasyon pou pasyan yo. Konpreyansyon ak 

sansiblite vle di rekonèt epi montre konsiderasyon pou santiman lòt moun. 

 

 

Pyès Teyat: Bon jan Kominikasyon 

 

Yon akonpayatè/ASCP  al rann yon pasyan vizit lakay li pou wè kijan li ye epitou pou gade l k 

ap pran medikaman li dwe pran chak jou. 

 

Wòl Akonpayatè/ASCP a: Se jou mache epi ou ap prese pou rive nan mache a pou achte kèk 

pwovizyon. Ou pa gen tan pou koute pasyan k ap pale de pwoblèm li. Ou sèlman vle verifye li 

pran medikaman l epi konsa ou kab ale regle zafè ou. Lè ou ap pale ak pasyan an, poze l kesyon 

ki mande repons senp tankou wi ou non, konsa pa va gen twòp pale. Pa pran tan ou koute pasyan 

an, epi entèwonp li de tanzantan. Gade mont ou souvan. 

 

Wòl Pasyan an: Depi kèk tan ou santi ou deprime anpil. Mari ou fèk pati kite ou epi ou nan kay 

la ak 4 timoun san lajan pou achte manje oswa peye lekòl yo. Anplis ou gen yon gratèl k ap vin 

pi mal chak fwa ou pran nouvo medikaman an. Tout jounen an ou t ap tann akonpayatè a pou ou 

ka jwen yon moun pou ou pale l de pwoblèm ou. 

Sesyon 3   

Ofri Sipò Epsikolojik ak Sosyal  

 

 

Objektif 

Apre nou fin wè pati sa, nap kapab: 

 Dekri pwoblèm epsikolojik ak emosyonèl moun ki ap viv ak VIH/SIDA rankontre. 

 Rekonèt siy depresyon epi refere pasyan ki montre siy sa yo bay yon travayè sosyal 

oswa yon doktè. 

 Idantifye kote yo kab jwenn sipò (apa akonpayatè yo) ki kab ede moun k ap viv ak 

VIH/SIDA twoke kòn ak pwoblèm epsikolojik ak sosyal. 

 Dekri wòl akonpayatè yo lè y ap kore moun kap viv ak VIH/SIDA sikolojikman ak 

sosyalman. 

 

Konsèy: Si ou remake patisipan nan ti gwoup yo p ap sèvi ak bonjan teknik pou kominoke, fè 

yon demonstrasyon devan gran gwoup la. Nan ka sa a, ou dwe jwe wòl akonpayatè a alòske yon 
volontè jwe wòl pasyan an.  

 

Depresyon se yon pwoblèm epsikolojik epitou sosyal serye moun ki ap viv ak VIH/SIDA kapab 

rankontre. Akonpayatè yo fèt pou yo konnen kijan pou rekonèt siy depresyon epi refere pasyan 

ki bay siy yo nan san sante a. Pinga akonpayatè yo eseye rezoud pwoblèm depresyon poukont 

yo. 

Apa akonpayatè yo, gen diferan kote nou ka jwenn sipò epsikolojik ak sosyal pou pasyan 

yo,  

men kèk: 

Konsèy ak Teste Volontèman (KTV): Yon konseye kapab koute pwoblèm ak enkyetid pasyan 

an epi pataje lide sou kisa li kab fè ak rezilta tès la ak maladi a. 

Sipò Espirityèl: Moun ki ap viv ak VIH/SIDA kapab chèche sipò espirityèl nan men lidè relijye 

oswa doktè fèy.  

Sistèm sipò baze sou lafanmi ak kominote : Li enpòtan pou nou idantifye  kilès nan sipò ki 

egziste yo pasyan kapab jwenn. Yo kapab vini de fanmi, zanmi, lòt manm kominote yo, ak lòt 

gwoup sipò ki konpoze de moun k ap viv ak VIH/SIDA.  

Sipò nan men yon pwofesyonèl tankou travayè sosyal oswa doktè: Si yon pasyan ap 

konfwonte depresyon ak lide touye tèt li, ede l chèche sipò nan men pwofesyonèl tankou travayè 

sosyal oswa doktè. 

Sesyon 4 : Enfòmasyon sou Pyès Teyat: Ofri Sipò Epsikolojik ak Sosyal 

  

 

PYÈS TEYAT  1 

Sitiyasyon Pasyan: Yo fèk dekouvri ou VIH pozitif epi ou santi ou akable, dekouraje. Ou 

aksepte kondisyon VIH ou a, men ou pè– pè pou mari ou / madanm ou pa kite ou, pè pou zanmi 

ou ak vwazen ou pa chwichwi sou do ou oswa rejete ou, pè pou avni pitit ou yo, epitou pè paske 

ou malad pou ou pa mouri. 

 

PYÈS TEYAT  2 

 

Sitiyasyon Pasyan: Tout tan ou santi ou tris anpil epitou ou kriye anpil. Sa fè yon lane depi ou 

dekouvri ou VIH pozitif, gen 6 mwa depi madan ou/ msye ou mouri ak SIDA. Malgre ou pat 

janm twonpe madan ou / mari ou, moun nan kominote a rann ou responsab de lanmò l. Se nan di 

pou ou bay pitit ou manje, rad, epi peye lekòl yo. De tanzantan ou panse akwabon viv, lavi ta pi 

fasil pou tout moun si ou ta mouri. 

 

PYÈS TEYAT 3 

 

Sitiyasyon Pasyan: Ou pa kapab kwè ou VIH pozitif. Ou fèk resevwa rezilta tès san an epi ou pa 

te kapab menm koute sa konseye nan sant la t ap di. Ou santi ou byen epitou ou parèt an sante, 

kidonk rezilta yo genlè pa bon. Se oumenm k ap okipe tout fanmi an epi ou se yon lidè nan 

kominote a kòm pwofesè anchèf nan lekòl primè a. Se pa vre, ou pa kab malad. 

Kisa ASCP yo dwe fè: 

 

 Kèk fason nou kab ankouraje manm kominote yo ofri sipò pou moun k ap viv ak 
VIH/SIDA: 

o Envite moun k ap viv ak VIH/SIDA patisipe nan aktivite nan kominote a. 

o Ofri èd materyèl tankou manje, transpò pou al nan sant sante, etc. 

o Okipe timoun ki gen paran malad ou ki mouri. 

 Fè atansyon ak diferan pwoblèm epsikolojik ak sosyal asosye ak VIH/SIDA: chòk, 

derefize aksepte maladi a, laperèz, pèt, chagren, lawont ak santiman kilpabilite, kòlè, kè 
sote, santiman yo ensiyifyan, depresyon, ak lide touye tèt yo. Rekonèt lè yon pasyan bay 

siy depresyon ak lide touye tèt li epi ede pasyan an al chèche sipò nan men travayè sosyal 
oswa doktè. 

 Rekonèt tout timoun ki VIH pozitif oswa timoun ki gen paran VIH pozitif pa reyaji 

menm jan, selon laj timoun nan, reyaksyon li kapab diferan. Koute yo epi fè yo santi yo 
enpòtan ak espesyal.  

 Konsidere laj ak nivo timoun yo epi kominike ak yo yon fason ki kòrèk pou laj yo. Pa 
egzanp, timoun piti kab renmen jwèt, espektak maryonèt, desen, ak istwa, alòske 

adolesan kab prefere pale de pwoblèm ak difikilte nan gwoup ak lòt jèn menm laj ak yo. 

 Ankouraje pasyan nou yo al chèche sipò nan men yon lidè espirityèl ak/ou relijye. 

 Ankouraje pasyan nou yo rankontre ak lòt moun ki ap viv ak VIH/SIDA pou pataje 

esperyans epitou pou youn kab sipòte lòt. 

 Konekte pasyan nou yo ak lòt resous ak sèvis nan kominote a. 

 Ankouraje moun ki ap viv ak VIH/SIDA pou mennen yon vi pozitif kote yo manje manje 
nourisan, dòmi ase, fè egzèsis, epitou patisipe nan lavi familyal ak kominotè. 

 Sonje bonjan teknik kominikasyon: 

 Montre respè. 

 Montre konpreyansyon. 

 Montre pasyans. 

 Pran ka yo epi pinga pase jijman. 

 Pran konsyans de pwòp atitid ak kwayans pa nou epitou pa kite yo deranje fason ou dwe 

pran swen pasyan nou yo. 

 Poze kesyon ki ankouraje bonjan dyalòg, pote eklèsisman sou sa moun mal konprann, epi 

rezime. 

 Kenbe tout enfòmasyon pasyan yo sekrè. 

 Patispe an mete soupye obyen relanse klèb aderans ak gwoup sipò 

Modil X: Koenfeksyon TB/VIH 

 

Kontèks 

Tibèkiloz se yon enfeksyon I kapab Mennen anmò, espesyalman pou moun ki deja ap viva k 

VIH/SIDA. Moun ki ap viv ak VIH/SIDA pi fasil kap trape TB pase moun ki pa gen VIH. TB fe 

VIH Vinn Pi mal. Bi modil la bay patisipan yo enfòmasyon jeneral sou TB : Sentom yo pi fasil 

wè yo, risk li reprezante, tès pou depistaj ,a nasanm ak deferan fason pou fè prevansyon TB. 
ASCP a ki wè moun ki gen VIH/SIDA, kapab se premye moun ki detekte lè sentom TB yo ap 

parèt. 

Yo fèt pou jai tankou lidè ak detektif kominotè nan rekonèt sentom TB epitou pale ak pasyan yo 

ansanm ak manm kominote a sou prevansyon ak fason pou dekouvri si yon moun gen TB 

 

 

Objektif  

Nan fen modil sa, ASCP yo  pral kapab 

a. Pataje sa yo konnen déjà sou sentom VIH/SIDA yoo, fason li simaye, jan poul 

detekte, fè prevansyon l, ansanm ak gwoup ki pi riske pou pran TB 

b. Dekri kijan Tb a pase de yon moun ayon lòt 

c. Dekri deferens ki gen ant TB pasif ak Tb pasif 

d. Site ki kalite moun ki ka plis trape TB 

e. Site twa tès yo sèvi pou dekete TB 

f. Esplike ki rapò kiegen ant TB ak VIH/SIDA 

g. Site sentom TB yo 

h. Esplike kilè ou dwe kolekte krache na kominote a 

i. Site etap yo dwe kolekte krache nan kominote a pou egzmamen laboratwa 

j. Dekri fason pou anpeche TB simaye 

 

Pati enpòtan 

 Tibèkiloz devlope nan poumon yo ansanm ak nan lòt pati kò moun 

 Lè moun ki gen TB touse, ti gout krache ki nan lè a kapab kontamine lòt moun azalantou 

 Si moun na kominote a gen sentòm Tb, yo dwe ale nan Sant Sante a pou pran tès  

 TB pasiff pa kontajye, men li kap vin tounen TB aktif ki li menm kontajye 

 Se ak medikaman sèlman ke TB geri 

 Sentòm TB yo se : fatig, frison leswa, lafyèv, tous, doulè nan lestomak, pèdi pwa ak pèdi 

apeti 

Kisa TB ye? 

TB se yon malady danjere, jenarlman li enfekte poumon yo. TB kapab enfekte lòt pati nan  kò a 

tou, tnakou ZO ak jwenti, trip, gòj, kè ak sèvo. TB se yon maladi serye ki pabap touye moun si y 

opa tretel. 

Gen 2 kalite TB 

1) TB pasif 

2) TB aktif 

 

TB pasif(Inaktif) 

TB pasif la chita nan poumon yo yo, men li pap devlope. Moun nan santi li an sante, epi tou, li 

pap kapab kontamine okenn moun ak TB, menm si li touse. Men yon moun ki gen TB pasif ta 

kap vin devlope maladi a si TB a vin aktif (reveye) nan poumon yo epi kòmanse. 

 

TB aktif 

Lè TB a vinn aktif nan poumon yon moun, moun nan komanse epi santi li malad. Yon TB kip a 

aktif vin aktif lè sistèm defans moun sa pa devlope(Timoun) oswa li fèb ( Moun nan déjà malad 

oubyen li mal nouri).  

 

Kijan TB simaye? 

TB simaye nan ti gout dlo ki nan lè a. Lè yon moun ki gen TB touse, livoye ti gout krache sa yo 

nan lè a. Si yon moun respire ti gout sa yo, li kapab trape TB a.Li pi fasil pou simaye TB nan 

espas fèmen, kote ki fèe nwa, lè pa sikile epi van pa chanje lè a. Moun pa trape TB lè yo touche , 

fèbagay ou manje ak moun ki TB. TB pa kapb simaye nan pran oubey bay sa, nan pipi, poupou, 

dlo, oswa piki ensèk. 

 

Ki moun ki ka trape TB 

Moun ki gen sistèm defans yo fèb trape TB byen fasil. Savle di timoun piti, moun ki gen 
VIH/SIDA, ak moun ki pa byen manje. Pifì ka serye, TB aktif yo , pa devlope pami moun ki 

byne manje ou kip a gen lòt maladi. Se pousa li frape kay moun kip a gen apil mwayen yo.Tb 

pasif vin aktif byen vit na ntimoun, paske sistèm y opa kapab defann yo kont maladia menm ak 
granmoun. Lòt moun  ki andanje tou se elèv/etidyan i viv nan dòtwa , ak na prizon. Moun kap 

viv nan espas fèmen ki pèmèt jèm TB a pase fasilamn de yon moun a yon lòt moun. 

 
 

TB ak VIH/SIDA mete ansanm kont kò a 

 
 

VIH se yon egzanp maladi ki afebli yon moun paske li atak sistèm iminitè li, konsa TB pasif vin 

aktif kay moun ki ap vivi ak VIH/SIDA. VIH rann moun 100 fwa pi frajil ki lakoz yo devlope 

TB aktif. TB rann VIH pi mal, epitou VIH fè TB vin pi mal, Nan lemonn antye , TB se premye 

kòz lanmò moun ki gen VIH/SIDA. 

 

Kòman yo trete TB aktif 

VIH lakòz yon maladi kwoni. Onfwa ou gen VIH, pa gen gerizon pou li. Sepandan gen gerizon 

pou TB a. Yo kapab tretel epi geri li. Ak medikaman, kò a kapab debarasel de TB. Si yon 

pasayan gen TB aktif, se pou l pran medikamn TB. 

 

 

Moun malad ansanm ak fanmi yo fèt pou pran tès TB paske TB kapab simaye fasilman 

nan pami moun kap viv pwòch 

Nan espas fèmen, si yon moun nan kay gen TB, se pou tout moun nan kay l ou fanmi an al nan 

sant sante a pou pran tès TB. Menm si se panse moun nan panse lii gen TB, tout moun nan 

fanmiy an dwe al nan sant sante a pou pran tès la. Kòm ASCP, ou dwe mennen oubyen voye yo 

lopital oswa nan sant sante tès TB a. 

Lè ou al rann pasyan ki gen TB vizit, se pou ou rakontre yo nan kay la, si ou kapab. Si li pa posib 

pou an rankontre yo deyò, ou dwe mete mmas nan figi ou pou anpeche ou respire jèm TB. Sa se 

pou pwoteksyon pa ou. 

 

 

Fè tès TB 

Gen twa fason pou fè tès TB. Tès TB ki pi popilè a se tès krache.  Krache a se yon matyè epè ki 

sot nan poumon yo moun krache lè yo touse. Yo kap jwenn jèm ki bay TB a nan krache malad ki 

gen TB.  

Yo dezyèm kalite tès se yon radyografi lestomak  ou fè. Nan tès sa, doktè pran foto lestomak 

pasyan an pou gade si gen TB nan poumon li yo. Yo ap wè tach blanch nan radyografi moun ki 

gen TB a. 

Yon twazyèm kalite tès yo fè sou po moun. Yo rele tes sa : « Mantoux test », men yo pa sèvi ak 

li souvan. 

 

Ki moun ki dwe pran tès TB 

 

Gen 3 kalite moun kid we pran tes TB: 

- Yon mounn ki gen sentom TB 

- Yon moun ki viv oubyen ki pase anpil tan yon moun ki gen TB 

- Yon moun ki gen VIH/SIDA 

Si yonn nan pasyan nou yo gen VIH/SIDA epi kontinye santi li malad menm lè li 

pranmedikaman antiretwoviral yo ( ARV), li dwe ale nan sant santé pou li pran tès TB. 

Sentom TB 

 

Setòn TB gen ladann li: 

- Tous 

- Lafyev 

- Pedi pwa 

- Lestomak fèmal 

- Pèdi apeti 

- Fatig 

- Swe lannuit 

Moun ki ap viva k VIH/SIDA ak TB kapab pa touse, ni pagen okenn difikilte pou respire. Kèk 

sentòm TB yofasil jwenn nan moun ki gen VIH/SIDA, se pèdi pwa (finn depafini), dyare oubyen 

vant anfle.Si yon pasyan vin mèg anpil, se pou teste l pou VIH ak TB. 

 

 

Kolekte  Krache 

 

Si nou wè yon moun na kominote a gen sentòm TB ( fatig, frison leswa, lafyèv, tous, lestomak fè 

mal, pèdi pwa, p`edi apeti) di li al na sant sante a pou pran tès  TB. Si yon moun pa ka ale nan 

sant sante, ou ka pran yon espsimèn krache nan kominote a epi pote li na laboratwa. 

Pou fè yon bon dyagnostik pou wè si yon mou  ap jete jèm ki bay TB a lè li krache, li rekomande 

pou kolekte 3 espesimèn panda 2 jou.  

Yonn espesimèn yo dwe pran lè malad kèk leve apre li fin rense bouch li san li poko manje. 

 

Pou kolekte krache nou dwe gen veso pou metel. Se yon veso espesyal ki fèt pou kolekte 

espesimèn krache ki dwe itilize. Gen 2 modèl veso : 

- Premye a se yon veso plastik ki dwe itilize yon sèl fwa. Bouch li laj, li 

transparan, sa vle diou ka wè sa ki ladann 

- Dezyèm nan fèt an vè, li solid e transparan. Li ka esterilize epi reirilize ankò 

Ou dwe pale ak malad la pou esplike lap touse, lap mete rip ki soti nan nan fon gòj li ya nan 

bokal la.Malad la pa dwe mete ni krache ki na bouch li san li pa touse, krache kip a gen larim 

nan ladann.  Li pa dwe mouche nen li tou nan nan bokal la, se sa ki soti byen fon andedan gòj li 

yak i bon. 

Etap pou kolekte krache 

 

 

1- Etap pou pran yon espesimèm krache nan kominote a : 

- Idantifye moun nan kominote a ki gen sentòm TB yo 

- Pale ak malad la 

- Kolekte krache  

- Mete espisimèn nan nan bokal 

- Pote espisimèn nan nan sant sante a 

 

2- Etap yo pou kolekte krache yon moun na kominote a : 

- Esplike malad la , li dwe rense bouch li li avan ti touse 

- Malad dwe respire 3 fwa 

- Malad lap touse e pran grip ki soti nan gòj li ye, lap été li nan bokal, lap 

bouche bokal epi remèt li. 

 

3- Suivi pou kolekte krache yon moun nan kominote a : 

- Mete sachè ki gen espesimèn nan yon «  cold Box oubyen yon igloo » 

- Mete brikèt glas oubeyn sachè glas nan “cold box” la pou kenbe espisimèn yo 

fre jiskaske yo rive nan sant lan. 

- Byen bouche “Cold Box” la 

- Pote li nan sant la 

- Remèt espisimèn yo. 

 

Kisa ASCP dwe fè: 

- Si nou wè yon moun na kominote a gen sentòm TB yo) fatig, frison leswa, 

lafyèv, lestomak fèmal, pèdi pwa, ou aoet) di li ale nan sant santé pou li pran 

tès TB 

- Si yon moun pa ka ale nan sant santé, ou ka pran espisimèn krache na 

kominote a, epi pote li nan laboratwa pou malad la 

- Pou fè yon bon dyagnostik pou wè si yon mou nap jete jèm ki bay TB, lè li 

krache li rekòmande pou kolekte 3 espisimèn padan 2 jou.  

KIjan moun ka evite pran TB 

 

Gen plizyè fason pou anpeche TB simaye: 

 

1- Limyè solèy la 

Limyè solèy la touye tB. Si ou louvri fenèt yo epi kite lèfre ante ak solèy la rantre, tigout TB ki 

nan lè a pap kapab viv. Lè ou ap vizite pasayan TB ki gen, rankontre ak yo nan lakou kote anpil 

lè sikile eoi gen solèy. Sa pral anpeche ou pran TB a. 

 

2- Vaksen 

Ti bebe yo dwe pan vaksen kont TB 

 

3- Lijyèn 

Paske TB simaye nan ti gout dlo ki gen nan lè a, moun ki malady i dwe kouvri bouch yo lè yo ap 

touse pou anoeche ti degout sa y antre nan lè epi enfekte lòt moun. 

 

4- Nitrisyon 

Manje anpil manje ki nourisa kapab anpeche TB paske fè mounn nan an sanre epi djanm ase pou 

ede moun you goumen ak mikwòb TB aktif la. 

 

5- Medikaman pou prevansyon 

Moun ki genyen TB ki pa aktif lan kapab pran medikaman pou anpeche TB a vin aktif, Si yon 

pasyan fè tè la li jwen li gen TB ki pa aktif la li pa kapab bay malady a a yon lòt moun. Men si 

TB ki pa aktif la, vin aktif li ka vin chanje an TB aktif, li kapab bay li a yon lòt moun se pou sa li 

dwe pran medikaman pou asire li TB inaktif rete inaktif. Se espesyalamn vre pou timoun ki ap 

viv ak pasya ki gen TB, paske yo pi fèb epi yo pakap goumen tankou granmoun 

 

Kisa ASCP dwe fè: 

- Si nou wè yon moun nan kominote a gen sentòm Tb( Fatig, frison leswa, 

lafyèv, tous,lestomak fèmal, pèdi pwa, pèdi apeti) dil al an sant sante pou li ka 

pran yon tès 

- Si yo dekouvri yon  moun nan kominote a a gen TB, fè tout moun ki ap viva k 

li al nan  sant santé pou pran tes TB a 

- Vete veyatif pou sentòm TB yo nan moun ki an danje pou trape maladi a( 

timoun, moun ki gen VIH/SIDA, ak moun ki mal manje) 

- DI moun ki na kominote a saa ki anpechejèm TB yo simaye , se fè solèy antre 

sou yo, prssn medikaman pou prevansyon,  manje manje ki nourissan, kouvri 

bouc yo lè yo ap touse epitou vaksinen Ti bebe yo 

- Fè tout paran yo  konnen enpòtans vaksinasyon tibebe kont TB 

- Rankontre ak pasyan TB deyò, kote ki gen lè fre. Nou kapab bezwen mete 

mas lè nou al wè yo andedan, men sa pa anpeche nou trape TB 

Modil XI: Trètman TB ak Reyaksyon segondè 
 

Kontèks 

Nan modil sa a, patisipan yo ap etidye medikaman yo sèvi pou trete pasyan ki gen tibèkiloz 

(TB), reyaksyon segondè ijan ak sa ki pa ijan kapab lakòz, epitou kilè pou refere pasyan ki ap 

sibi reyaksyon segondè yo an santé. 
Patisipan y ova aprann tou ki fason pou yoo pale ak nan kominote a kouman pour yo prann tès 

TB ak suiv trètman enpòtan.  
 

Objektif: 

Nan fen modil sa, ASCP a ap kapab: 
- Esplike kilè pou prna medikaman TB, ki kantite pou pran epi konbyen fwa 

pou pran li  ni pou Tb aktik, ni pou TB pasif 

- Pale de jan pou yo rete fidèl a orè medikaman TB yo, paske si se pa sa ap gen 
gwo danje pou tibèkiloz la ki ka vin rezistan 

- Esplike konplikasyon ki devlope lè pasayan ge VIH asosye ak TB a. 

- Rekonèt reyaksyon segondè medikaman TB ki ijan epitou mande pou refere 
pasyan touswuit nan sant sante a. 

- Rekonèt reyaksyon segondè medikaman TB ki pa ijan epi mande refere nan 

sant sante a, nan menm semenn nan 
- Dekri wòl ASCP a nan ede yo pranmedikaman TB ak nan bay sipò ak onsey 

pasyan VIH pozitif yo ki gen TB. 

 
 

 

 

Pati ki enpòtan yo 

- Moun ki TB fèt pou pran medikaman pandan plizye mwa 

- TB kapab vin devlope  reziztans ak medikaman si pasyan yo pa pran 
medikaman yo byen, kidonk li enpòtan pou pasyan y opa rate okenn dòz epi 

pa sispann pran medikaman yo avan lè 

- Pasyan kapab sibi reyaksyon segondè medikaman 
- Se pou ASCP a gade pasyan app ran medikaman yo devan yo chak jou 

- Chak jou, se pou ASCP a mande pasyan kijan li santi li ye. Mande pasyan 

chak semen si li pa gen reyaksyon seondè, poze kesyon byne espesifik sou 
sentòm ki apropriye yo. 

- Si medikaman TB yo provoke reyaksyon segondè ijan sou pasyan yo, se pou 

yo ale nan sant santé touswuit 
- Si medikaman TB Pwovoke reyaksyon segondè ki pa ijan sou pasyan yo, se 

pou yo ale nan sant sante nan yo semen konsa. 

Trètman Tibèkiloz 

Pasyan yo dwe pran medikaman TB, tankou medikaman antiretwoviral yo (ARV) ak prekosyon. 
Genyen moun ki gen pou yo pran plizyè medikaman nan yon jounen. 

Kòm ASCP, yonn nan prensipal responsabilite yo, se asire moun nan ki gen TB a pran 

medikaman TB yo kòmsadwa chak jou. Pou nou kapab fè sa, nou fèt pou nou konnen ki 
konbinezon medikaman TB yo dwe pran. Anplis nou fèt pouu nou al lakay yo chak maten nan lè 

fiks, epitou chak swa, pou nou temwen yo lè yo ap vale medikaman TB yo.  

Kòm nou konnen , yo rele sa terapi Obsève Dirèk Dirèk.( TOD). 
TOD vle di nou temwen ke moun nan ap pran medikaman li . Lè nou fè TOD, noua sire nou 

pasayn yo suiv trèman an fidèlaman. Sa vle di nou verifye a san pou san pasyan yo pran 

medikaman TB yo kòmsa dwa. 

 

RHZE 
RHZE, se yon grenn ki konbie ki 4 medikaman diferan: R: Rifampicin, H: Isoniazid, Z: 

Pyrazinamide,E: Ethambutol. Yo bay li a timoun epi granmoun, men dòz la diferan. Yo pran 
RHZE yon fwa pa jou, a 6zè nan maten sanmanje. Se doktè ak enfimyè ki ka preskri dòz la. 

 

RH 
Se yon grenn ki konbine 2 medikamn diferan: Rifampicin(R) ak Isoniazid (H). Yo bay timoun 

epi granmoun li, men dòz la diferan. Yo pran RH yon fwa pa jou, a 6zè nan maten, ak lestomak 

vid. Se Doktè ak enfimyè a ki pou preskri li. 

  

RHE 
RHE se  yon yon grenn ki gen 3 medikaman konbine ladann: Rifampicin(R), Isoniazid(H) ak 
Ethmabutol( E). Yo sèvi ak kobinezon sa medikaman sa pou yo trete pasyan kite pran trètman 

TB deja. Yo pran RHE yo fwa pa jou, a 6zè nan maten, ak lestomak vid. Se Doktè ak enfimyè ki 

preskri dòz la. 

 

Isoniazid 
Abrevyasuon H oubyen INH se pou Isoniazid. Se yon sèl medikaman ki nan grenn sa. Yo sèvi ak 

Isoniazid pou trete timoun ak granmoun. Yo pran Izoniazid yon fwa pa jou a 6zè nan maten avan 

manje. Se Doktè ak Enfimyè a ki preskri dòz la. 

 

Streptomycin 
Abrevaysayon an streptommycin se S. Se sèlman nan ka espeseyal moun kap bezwe 

streptomycin pou trete TB. Li sou fòmpiki. Se Doktè oswa enfimyè kap bay piki sa 

 

TB Aktif 
 
Pasyan ki gen TB aktif pran medikaman pandan 6 mwa. Trètman pa granmoun ak timoun 

diferan. Panadan 2 premye mwa yo, pasyan granmoun pran RHZE. 
Padan 4 dènye mwa yo, granmoun pran RH. 

Timoun pran yon kalite grenn medikaman yooo rele RHZ padan 2 premye mwa yo. Padan 4 
dènye mwa yo, yo pran yon grenn ki rele RH. Yo fèt pou yo pran grenn medikaman TB nan 

matenn a 6zè a jen, sa vle di ak lestomak vid. 

Kantite grenn yon moun vale chak jou depann de dòz doktè a preskri a. Doktè a va preskri 
kantite medikaman kòrèk la selon konbyen liv pasyan peze. Pou ede ASCP a ansanm ak psyn 

sonje , doktè a oswa enfimyè pral ekri medikaman pasyan an dwe pran an na kat li. 

 

TB ki pa aktif 

 
Pasyan ki gen Tb pasif, espesyalamn timoun ki pi piti pase 6 zn, fèt pou pran Isoniazid yo fwa pa 

jou padan 9 mwa. Yo fèt pou pran Isoniazid a jen à 6zè dimaten . Se pou nou veye pou pasyan yo 
pran mekiman yo nan menm lè cak jou. 

Rejim trètaman yon pasyan kapab diferan si li gen pou pran ARV ansanm ak medikaman TB yo 

menm lè. 
Anpil fwa, youn nan medikaman yo kapab kontrarye lòt. Nan lèk ka, sa kapab pwovoke plis 

reyaksyon segondè. Nan kèk lòt ka, yon medikiman kapab fè lòt la pa travay jan li ta dwe travay.  

Yon Doktè va deside ki rejim trèman ki mye pou pasyan ki gen ni VIH ak TB. Nan ka say o, pale 
ak Doktè a oswa enfimyè a pou nou kapab konprann byen ki kalite medikaman pasyan dwe pran 

ak konbyen fwa poul pran yo 

 
 

Reziatans ak Polimedikaman 

 
Lè TB aprann konabat plizyè kalite medikaman, lè sa medikaman sa yo pa travay ankò, yo rele 
sa reziztans ak polimedikaman(PMR), sa se yon gwo danje. Lè yon moun gen rezistans ak 

polimedikaman TB ( TB PMR), fòk Doktè yo sèvi ak lòt kalite medikaman. TB PMR kapab 

simaye men jan ak TB regilye a . Se pou rezon sa a ki fè ou oblije temwen lè pasayn ap vale 
medikayo. Lè nou veye pou pasyan yo pran medikamann yo kòmsadwa chak jou panadan tout 

trètman an, nou asire ke medikaman TB yo kontinye bay rezilata pout tout moun. 

Poukisa li enpòtan pou pasyan yo pran medikaman yo chak jou nan menm lè jouk trètman an 
fini? 

TB a kapab devlope kapasite pou li konbat medikaman a si pasayn an pa pran grenn yo 

kòmsadwa; TB kapab rekòmansa devlope anko; medikaman yo kapab sispann travay pou pasyan 
ki rentonbe malad la, epitou, yo kapab tarvay pou lòt malad i trape kalite TB sa. 

Moun ki ap viv ak VIH/SIDA pi an danej pou gen TB PMR pase Tb regilye a, sa vle di 

medikaman regilye yo pap tarvay pou yo. Si pasyan nou yo kontinye touse oswa vin pèdi pwa 
apre yon mwa ap pran medikaman TB, se pou yo ale nan sant sante a ankò pou repran tès la. 

 

Idantifye Reyaksyon Segondè TB yo 
Menm jan ak yon ARV, pafwa lè moun pran medikaman TB, yo fè reyaksyon segondè a 

medikaman yo. Yo kapab gen maltèt, anvi vomi, oswa gen dyare. Yo rele sa reyaksyon segondè. 
Lè mou nan ap pran mmedikaman TB yo, yo kapab fè reyaksyon ak medikaman yo. Gen 

reyaksyon ki pa ijan( pa twò serye). Gen lòt ki ijan epitou trè serye. Si yon yon nan pasyan nou 

ye gen reyaksyon segondè ki ijan, nou fèt pou nou kapab rekonèt yo epi refere yo nan sant sante 
touswuit 

Reyaksyon segondè Medikaman ki pa ijan 

 
Moun ki ap pran medikamn TB kapab fè youn oubyen plis na reyaksyon segondè yon nan sa ki 

pa ijan yo. Si yon gen reyaksyon segondè ki pa ijan, li kapab ale nan sant santé nan  delè yon 

semen konsa: 

 

Men reyaksyon segondè ki pa ijan yo: 
- Pedi apeti 
- Toudisman 

- Boule oswa pikotman nan pye 
- Feblès oswa fatig 

 

Reyaksyon segondè medikaman ki ijan 

 
Moun nan ki app ran medikaman TB kapab fè yon oubyen plis nan reyaksyon segondè ki ijan yo. 

Reyaksyon sa yo serye anpil. 

Si yon moun fè eksperyans nenpòt nan reyaksyon segond`e ki ijan say o, se pou nou refere lli 
nan sant sante a touswuit. 

Chak fwa nou vizite yon moun ki app ran medikaman TB, nou fèt pou nou mande si li pa genyen 

yonn na reyaksyon segondà say o.: 
- Difikilte pou respire 

- Vant fè mal 

- Gratèl 
- Vomisman 

- Pa ka vale 

- Je jòn 
- Je anfle 

- Lang anfle 

- Chanjman nan fason nou tande 
 

Mande : «  kijan ou santi w? »pa ase. Se pou nou pran tan pou nou mande eske ou pas anti okenn 

nan reyaksyon segondè ki serye tankou gratèl, vomisman, difikilte pou respire. Se pou nou 
mingtre pasyan yo kijan pou rekonète reyaksyon segondè ki ijan yo pou yo kapab vin chèche nou 

pou mennen yo nan sant sante tuswuit. 

 
Gen kèk medikaman TB ki pabab fè koulè pipi ou fonse oswa koulè oranj. Se yon bagay ki 

nòmal epi pasyan an pa bezwen ale nan sant sante pou sa. Epitou medikaman TB diminye efè 

grenn pou pa tonbe ansent yo. Mou yo kapab epi  dwe kontinye itilize grenn yo pou pa tonbe 
ansent, men Dokte a kapab chanje dòz la. Mou ki ap viv VIH/SIDA kapab devlope reyaksyon 

segonde ki pi grav akoz medikaman TB yo si yo ap pran ARV. Pasyan ki ap pran tou de 

medilaman sa yo yo, dwe ale nan sant sante touswuit depi yo santi yon sentom efè segondè ijan 
yo.  

Moun ki gen  genyen VIH/SIDA ap pran ARV epi ki vin kòmanse pran medikaman TB kapab 

vin pi mal. Se paske sistèm defans kò yo vin fò ase rapid pou goumen ak TB a. Lè sistèm defans 

la ap goumen ak TB a, kèk fwa kò a vin domaje tèt li epitou pasyan kapab  vin genyen plis efè 

segondè. Si yon pasyan santi nenpòt sentòm ijan, tanou difikilte pou rrespire,li dwe ale vizite 
sant sante a touswuit 

 

 

Kisa ASCP a dwe fè: 

- Obsève pasayan ki app ran medikaman chak jou, epi  ankouraje yo kontinye 

pran medikaman yo jis trètman fini 
- Chak jou, mande pasayn yo kijan yo santo yo. Chak semen, mande pasyan yo 

si yo pa gen okken reyaksyon segondè 

- Veye reyaksyon segondè ijan ak medikaman TB yo, pou nous sa kapab ede 
pasyan ale nan sant santé prese prese 

- Rekòmande pasyan ki gen reyaksyon segondè ki pa ijan yo pou alen nan sant 

santé a nan menm semen nan 
- Rekonfòte pasya ki gen reyaksyon segondè ki pa ijan 

 

 

 

 

 

 

 

 

 

 

 

 

 

 

 

 

 

 

 

 

Modil XII:OEV  
 

Kontèks 

VIH/SIDA gen yon kokenn chenn efè sou moun, fanmi, fwaye, ansanm ak kominote. Se yon 

pwoblèm medikal ki gen konsekans sosyal, epsikolojik, ak ekonomik. Gras a jefò moun, manm 

fami yo, ak manm kominote yo, moun k ap viv ak VIH/SIDA kapab resevwa sipò yo bezwen 

pou twoke kòn ak maladi a. Modil sa a pral ede akonpayatè yo konprann pwoblèm epsikolojik ak 

sosyal ki asosye ak VIH/SIDA epitou ofri yo teknik ak zouti ki nesesè pou yo sipòte moun k ap 

viv ak VIH/SIDA. 

 

Objektif 

Nan fen modil sa, nou pral kapab 

a. Defini SIG OEV a 

b. Esplike kilès OEV yo ye 

c. Idantifye OEV yo 

d. Idantifye OEV ki gen pwoblèm malnitrisyon 

e. Akonpanye OEV nan priz medikaman yo 

f. Refere OEV ki gen pwoblèm santé  

 

 

Pati enpòtan yo 

 

 

Kisa « OEV » vle di. 

OEV se yon sig fransè qui vle di  « Orphelin Enfant Vulnérable », sa vle di timoun ki pèdi  

manman  oubyen papa yo , oubyen  toude paran yo mouri ak viris la , ki vin vilnerab. 

Kilès ki « OEV » 

- Timoun ki pèdi manman yo, epi k gen mwens pas 18 lane 

- Timoun ki pèdi papa yo , epi ki gen mwens pase 18 lane 

- Timoun ki pèdi toude paran yo  epi ki gen mwens pase 18 lane 

Konsekans VIH la sou timoun yo 

Epidemi VIH/SIDA, gen gwo konsekans sou dwa fondamantal  timoun yo tankou : 

- Dwa pou yo mouri, dwa pou yo gen yon fanmiy 

- Dwa pou yo ale lekòl, dwa pou gen lasante, dwa pou yo devlope epi pou goumen yo viv 

- Dwa pou yo pa expwate yo nan zafè fanm ak gason, dwa pou pa abize koiraj yo, dwa pou 

yo pa fè kenn abi sou yo epi abandone yo. 

- Dwa pou yo ka fè tande vwa yo epi bay dizon nan desizyon kap prank ki konsène yo. 

« OEV » yo se kategori  timoun ki vilnerab anpil. Anpil bagay ka rive yo, plis pase lòt timoun 

yo. Yo riske kite lekòl byeb bonè, pa jwen manje an kalite ak kantite pou manje, riske malade pi 

komanse travy bonè pou wè si yo ka goumen ak lavi. Timoun paran yo malad tou manke 
atansyon, manke swen ak afeksyon. Yo sibi anpil diskrimsasyon ak estigmatizasyon. 

Tifi yo menm pi vilnerab pase ti gason nan sa ki gen rapò ak konsekans viris la nan lavi yo. Se 

Tifi pi souvan ki nan zafè fè travay nan kay, se yo tou ki pran swen papa, manman ak lòt sè ak 
frè. Yo fè anpil abi seksyèl sou yo,  yo eksplwate yo, yo nan pwostitisyon epi yo vann yo . Y opa 

gen cahns pou ale lekòl, oubyen yo kite lekòl bonè. Yo pa fòme epi yo plia paka itil tèt yo. 

Ki pi gwo bezwen “OEV” yo 

Bezwen kategori timoun say o pa menm. Yo chanje sa depan delaj timoun nan. 

Ti bebe ak jèn Timoun yo bezwen yon alimantasyon ekilibre ak anpil swen anpil sante 

Pou kategori timoun ki pi gran yo , sa yo rele adolesa, yo bezwen pen ledikasyon,  fòmsayon pou 
yo ka gen yon metye, enfòmsayon sou sante seksyèl ak fason pou kotwole pouvwa fè pitit yo. 

 

 

Kisa kifè  yon timoun plis vilnerab 

Plizyè bagay kapab fè yon timoun plis vilnerab pas yon lòt. Nou jwenn tankou: 

- Laj timoun epi si li fanm oubyen gason 

- Kantike kòb paran li gen nan men l sou yon peryòd pou yo fonksyone 

- Ki stati paran yo, si yo enfekte ak viris ou pa 

- Laj moun nan kap rekeyi « OEV » a lè paran yo mouri 

- Ki kantite moun ki gen fanmiy kap rekeyi “ OEV” a 

- KIjan yo ap entegre fanmiy ak kominote kap resevwa yo a 

- Aksè pou yo jwenn swen santé, ledikasyon ak asistans sosyal 

- Ki kalite swen ak sipò yo jwenn nan kominote a 

- Ki politik ke pouvwa piblik ap mete anplas pou pran swen yo epi sipòte yo 

Chèche OEV yo nan kominote yo 

Tout timoun sa yo ki vin vilnerab a kòz viris , dwe pou yo idantifye nan kominote kote yon ap 

viv la. Yo dwe reseavwa tout swen ak sipo ke eta yo mande . Pwogram ki la pou pran yo an chaj 

ta dwe chita sou pwen sa yo : 

- Chèche konnen tout « OEV » ki gen mwens pase 5 lane ki soufri malnitrisyon nan 

ensititisyon epi kominote a  

- Chèche konen la kay timoun soti 0 rive 14 lane si yo ap viv ap viris la 

- Chèche konnne si timoun soti 5 pou rive 17 lane ale lekòl regulyèman 

- Chèche konnen mwayen ekonomik fanmiy  la  

- Evalye eta sante timoun chak  2 semen pou pipiti 

- Mete soupye akitivite ki estimile timoun yo  

-  Veye koman yo avanse nan zafè lekòl 

- Asire ke timoun sa yon gen batistè 

- Chèche konnen ki kante timoun ki resevwa sèvis nan pwogramm nan 

- Fè depistaj pou yo  

- Gen enfòmasyon sou kantite ki pozitif 

- Gen enfomasyon sou konbey ki sou trètman 

- Anrejistre sou rejis ki la pou sa  

Kisa ASCP a gen pou li fè  

- Chè konnen, idantifye tout timoun ki OEV yo swa nan kominote a oubyenn nan 

enstitisyon an ak sipò travayè sosyal la 

- Chèche konnen OEV ki mwen pase 5 lane ki nan kominote yo ki gen pwoblèm 

malnitrisyon 

- Ankouraje tout fanm ansent yo ale swuiv nan sant sante pou yon konnen estati yo 

- Fè fanm ansent ki sewopozitif yo , ki akouche lakay yo pran chimen lopital touswuit apre 

avan 3 jou. 

- Vizite OEV chak fwa li nesesè sitou si travayè Sosyal ki sou pwogram nan mande sa 

- Sipòte OEV yo, pou pran medikaman yo 

- Al chèchè medikaman pou yo 

- Ankadre yo, ba yo sipò, chèche konnen lòt sèvis ki egziste pou ka refere yo  

- Refere yo pou ka pran swen si yo ta tonbe malad 

 

 

 

 

 


